ԱՄՓՈՓԱԹԵՐԹ
«ԳԻՏԱԿԱՆ ԿԱԶՄԱԿԵՐՊՈՒԹՅԱՆԸ (ԿԵՆՏՐՈՆԻՆ) ՌԻՍԿԻ ԳՆԱՀԱՏՈՒՄ ԻՐԱԿԱՆԱՑՆԵԼՈՒ ԼԻԱԶՈՐՈՒԹՅՈՒՆՆԵՐ ՏԱԼՈՒ, ԿԱՍԵՑՆԵԼՈՒ ԿԱՄ ԴԱԴԱՐԵՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


	1.Սննդամթերքի անվտանգության տեսչական մարմին
	11․04․2024

	
	/06.1/1/5141-2024

	[bookmark: _Hlk152231631]«Սննդամթերքի անվտանգության, անասնաբուժության և բուսասանիտարիայի ոլորտներում  ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, կասեցնելու և դադարեցնելու կարգը սահմանելու մասին» ՀՀ կառավարության որոշման  նախագծի վերաբերյալ առաջարկություններ և առարկություններ չկան։
	
	Ընդունվել է։

	2․ Ֆինանսների նախարարություն
	
	30.04.2024

	
	
	N 01/11-1/8661-2024

	ՀՀ ֆինանսների նախարարությունն ուսումնասիրել է «Սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնող գիտական կազմակերպությանը (կենտրոնի) լիազորություններ տալու, կասեցնելու և դադարեցնելու կարգը սահմանելու մասին»  Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի: 
	
	Ընդունվել է։

	3.Տեսչական մարմինների աշխատանքների համակարգման գրասենյակ
	18․04․2024թ․

	
	N /48.56/13714-2024

	Նախագծի նախաբանում նշված չէ այն օրենսդրական նորմը, որը Կառավարությանը վերապահում է՝ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատում իրականացնող գիտական կազմակերպությանը (կենտրոնին) լիազորություններ տալու մասին ենթաօրենսդրական իրավական ակտ ընդունելու լիազորություն։ Հատկանշական է, որ Նախագծի նախաբանում նշված իրավադրույթը չի համապատասխանում քննարկվող նախագծի բովանդակությանը։ Ուստի, նկատի ունենալով, որ տվյալ դեպքում բացակայում է Նախագծի ընդունման իրավական հիմքը, առաջարկում եմ  նախ օրենսդրական ակտում սահմանել Նախագծի ընդունման լիազորող նորմը, որից հետո միայն շրջանառել՝ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու մասին ենթաօրենսդրական ակտի նախագիծը, հաշվի առնելով, որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր։
Այդուհանդերձ, անդրադառնալով Նախագծի բովանդակությանը, ներկայացնում եմ հետևյալ դիտարկումները․




1․ Նախագծի հավելվածի 4-րդ կետի 2-րդ ենթակետում նշված ռեեստրի անվանումն առաջարկում եմ համապատասխանեցնել  Կառավարության 2020 թվականի փետրվարի 13-ի «Եվրասիական տնտեսական միության հանձնաժողովի խորհրդի իրավական բնույթի նորմատիվ բնույթի իրավական ակտը Հայաստանի հանրապետությունում գործողության մեջ դնելու և Հայաստանի Հանրապետության կառավարության 2014 թվականի նոյեմբերի 19-ի N 1313-Ն որոշումն ուժը կորցրած ճանաչելու մասին» N 152-Ն որոշման մեջ նշված ռեեստրի անվանմանը, այն է՝ «Եվրասիական տնտեսական միության սերտիֆիկացման մարմինների և փորձարկման լաբորատորիաների (կենտրոնների) միասնական ռեեստր» բառերը փոխարինելով «Եվրասիական տնտեսական միության համապատասխանության գնահատման մարմինների միասնական ռեեստր» բառերով։  
2․Նախագծի հավելվածի 4-րդ կետի 4-րդ ենթակետի համաձայն՝ գիտական կազմակերպությունը պետք է՝ ունենա ռիսկերի գնահատման դաշտային պարագաներ և տվյալ ոլորտում գործունեության իրականացման փորձ։ Գտնում եմ, որ պարզաբանման կարիք ունի այն հարցը, թե՝ ի՞նչ նկատառումներից ելնելով է գիտական կազմակերպությանը ներկայացվող պահանջների ծավալում նախատեսվել, մասնավորապես՝ դաշտային պարագաներ և տվյալ ոլորտում գործունեության իրականացման փորձ ունենալու պահանջ, հաշվի առնելով, որ ռիսկերի գնահատման նպատակով այլ պարագաների և ոլորտի փորձ ունենալու պահանջ նախատեսված չէ, ինչի արդյունքում ստացվում է, որ գիտական կազմակերպությունը պետք է ունենա միայն դաշտային ոլորտում գործունեության փորձ և համապատասխան պարագաներ։ 
Միևնույն ժամանակ, առաջարկում եմ Նախագծի հավելվածի 4-րդ կետի 4-րդ ենթակետով սահմանել գիտական կազմակերպության համապատասխան ոլորտի փորձ ունենալու ժամանակահատվածը։ 
3․Նախագծի հավելվածի 4-րդ կետի 6-րդ ենթակետի համաձայն՝ գիտական կազմակերպությունը պետք է գործի՝ պետական կառավարման համակարգում։ Նկատի ունենալով այն հանագամանքը, որ «Հավատարմագրման մասին» օրենքով նախատեսված չէ հավատարմագրված կամ հավատարմագրման հավակնող՝ համապատասխանության գնահատման գործունեություն իրականացնող իրավաբանական անձի կարգավիճակ ունեցող կազմակերպության՝  պետական կառվարման համակարգում գործելու վերաբերյալ սահմանափակում, ուստի առաջարկում եմ պարզաբանել, թե՝ ի՞նչ նկատառումներից ելնելով է գիտական կազմակերպությանը ներկայացվում՝ պետական կառավարման համակարգում գործելու պահանջ, եթե Նախագծի հավելվածի 4-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները։   
4․ Նախագծի հավելվածի 6-րդ կետի 3-րդ ենթակետի համաձայն՝ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնելու նպատակով լիազորություն  ստանալու համար հայտին կից ներկայացվում է՝ լաբորատոր փորձարկումների իրականացման համար անհրաժեշտ տեղեկատվություն (սենքեր, մասնագիտական պատրաստվածություն (վերապատրաստում), տեխնիկական և այլ ռեսուրսներով հագեցվածություն)։ Նկատի ունենալով, որ Նախագծի հավելվածի 4-րդ կետի 1-ին ենթակետով Գիտական կազմակերխպությանը ներկայացվել է հավատարմագրված լինելու պահանջ, որպիսի փաստը հավաստելու նպատակով հայտին պետք է կցվի՝ գիտական կենտրոնի ազգային հավատարմագրման վկայագրի բնօրինակը, գտնում եմ, որ սենքեր, տեխնիկական և այլ ռեսուրսներով հագեցվածության վերաբերյալ տեղեկատվություն ներկայացնելու անհրաժեշտությունը բացակայում է, քանի որ վերջինիս հավատարմագրման փաստն ինքնին վկայում է անհրաժեշտ ստանդարտներով սահմանված  պահանջների համապատասխանության մասին։ Ինչ վերաբերում է նույն ենթակետում նշված մասնագիտական  պատրաստվածությանն ու վերապատրաստման վերաբերյալ տեղեկատվության տրամադրմանն, ապա առաջարկում եմ այդ պահանջը ներառել է Նախագծի հավելվածի 6-րդ կետի 4-րդ ենթակետում, նկատի ունենալով, որ այն բովանդակային առումով համահունչ է 4-րդ ենթակետով շարադրված պահանջին։ Ասվածի համատեքստում առաջարկում եմ հիշյալ կետի 3-րդ ենթակետը հանել։   
5․Նախագծի հավելվածի 7-րդ կետի համաձայն՝ ներկայացված հայտը և կից փաստաթղթերն ստանալուց հետո երեք աշխատանքային օրվա ընթացքում լիազոր մարմինը գիտական կենտրոնին թղթային կամ էլեկտրոնային եղանակով ծանուցում է հայտն ընդունելու մասին՝ հայտում նշված էլեկտրոնային հասցեին ծանուցում ուղարկելու միջոցով: 
Հատկանշական է, որ «Սննդամթերքի անվտանգության պետական վերահսկողության մասի» օրենքի 7-րդ հոդվածի 3-րդ մասի համաձայն՝  ռիսկի գնահատումն իրականացնում է գիտական կազմակերպությունը (կենտրոնը), որին նշանակում է Կառավարությունը, ուստի Լիազոր մարմինը (նախարարություն) իրավասու չէ նշանակել ռիսկի գնահատում իրականացնող կազմակերպությանը, ինչը վերապահված է Կառավարությանը։ Սույն դիտարկումը վերաբերում է նաև Նախագծի հավելվածի 14-րդ կետին։  



Միաժամանակ, «Վարչարարության հիմունքների և վարչական վարույթի մասին» օրենքի (այսուհետ՝ Օրենք) 29․1 հոդվածի 1-ին մասի համաձայն՝ դիմումի հիման վրա վարչական մարմինը վարչական վարույթի հարուցումից հետո՝ եռօրյա ժամկետում, վարույթի մասնակիցներին կամ նրանց ներկայացուցիչներին ծանուցում է վարչական վարույթի հարուցման մասին:(…): Նշվածից հետևում է, որ վարչական մարմինը ծանուցում է վարչական վարույթ հարուցելու մասին, այլ ոչ թե հայտն ընդունելու մասին, որի համար սահմանված է եռօրյա ժամկետ՝ վարչական վարույթի հարուցումից հետո։ Հարկ է նկատի ունենալ, որ Օրենքի 46-րդ հոդվածի 3-րդ մասի համաձայն՝ օրենքով նախատեսված ժամկետները հաշվարկվում են օրացուցային, այլ ոչ թե աշխատանքային օրերով: Այսպիսով, առաջարկում եմ քննարկվող դրույթի կարգավորումները համապատասխանեցնել մեջբերված օրենսդրական նորմի կարգավորումներին։
6․ Նախագծի հավելվածի 9-րդ կետի համաձայն՝ կարգի 6-րդ կետով սահմանված բոլոր փաստաթղթերը չներկայացնելու և սույն կարգի 8-րդ կետով սահմանված ժամկետում թերությունները չվերացնելու կամ ակնհայտ կեղծ փաստաթղթեր ներկայացնելու դեպքում՝ հայտը մերժվում է և երկու աշխատանքային օրվա ընթացքում թղթային կամ էլեկտրոնային եղանակով տեղեկացվում է հայտատուին:
Գտնում եմ, որ հիշյալ կարգավորումը հակասում է Օրենքի, ինչպես նաև Սահմանադրության ներքոհիշյալ դրույթներին․
Օրենքի 20-րդ հոդվածի 2-րդ մասի համաձայն՝ վարչական վարույթը հարուցվում է անձի (անձանց) դիմումի կամ վարչական մարմնի նախաձեռնության հիման վրա (հարուցման փուլ): Օրենքի 30-րդ հոդվածի 1-ին մասի «ա» կետի համաձայն՝  վարչական վարույթ հարուցելու հիմքերն են` անձի դիմումը, բողոքը, իսկ 2-րդ մասի համաձայն՝  (․․․) վարչական վարույթը համարվում է հարուցված` համապատասխան դիմումը կամ բողոքը վարչական մարմնում ստանալու օրվանից (…): Օրենքի 20-րդ հոդվածի 3-րդ մասի համաձայն՝ դիմումին կամ վարչական մարմնի նախաձեռնությանը համապատասխան իրականացվում են վարչական գործի քննարկման հետ կապված` օրենքով նախատեսված գործառույթները (ընթացիկ փուլ)։ Սահմանադրության 50-րդ հոդվածի 3-րդ մասի համաձայն՝ պետական և տեղական ինքնակառավարման մարմիններն ու պաշտոնատար անձինք պարտավոր են մինչև անձի համար միջամտող անհատական ակտն ընդունելը լսել նրան, բացառությամբ օրենքով սահմանված դեպքերի։  Օրենքի 38-րդ հոդվածի 1-ին մասի համաձայն՝ վարչական մարմինը վարչական վարույթի ընթացքում պարտավոր է վարույթի մասնակիցներին և նրանց ներկայացուցիչներին հնարավորություն տալ արտահայտվելու վարչական վարույթում քննարկվող փաստական հանգամանքների վերաբերյալ: Օրենքի 20-րդ հոդվածի 4-րդ մասի համաձայն՝ վարչական վարույթը եզրափակվում է վարչական ակտի ընդունմամբ (եզրափակիչ փուլ): Օրենքի 53-րդ հոդվածի 2-րդ մասի «բ» կետի համաձայն՝ միջամտող վարչական ակտն այն վարչական ակտն է, որի միջոցով վարչական մարմինները մերժում, միջամտում, ընդհուպ սահմանափակում են անձանց իրավունքների իրականացումը, որևէ պարտականություն են դնում նրանց վրա կամ ցանկացած այլ եղանակով վատթարացնում են նրանց իրավական կամ փաստացի դրությունը։ 
Այսպիսով, սահմանադրական հիշյալ նորմի ուժով, վարչական մարմինները կրում են պարտավորություն մինչև անձի համար միջամտող անհատական ակտն ընդունելը լսել նրանց, հետո միայն ընդունել միջամտող վարչական ակտ, ուստի կարգի 6-րդ կետով սահմանված բոլոր փաստաթղթերը չներկայացնելու և սույն կարգի 8-րդ կետով սահմանված ժամկետում թերությունները չվերացնելու կամ ակնհայտ կեղծ փաստաթղթեր ներկայացնելու դեպքում հայտը մերժելու մասին կարգավորումը հակասում է Սահմանադրության 50-րդ հոդվածի 3-րդ մասում ամրագրված կարգավորոմանը՝ դիմողի (հայտատու) լսված լինելու սահմանադրական իրավունքի իրացումը չապահովելու տեսանկյունից։ Ասվածի համատեքստում առաջարկում եմ Նախագծի հավելվածի 9-րդ կետի կարգավորումները համապատասխանեցնել մատնանշված իրավանորմերի պահանջներին։
Նշված դիտարկումը վերաբերում է նաև Նախագծի հավելվածի 18-րդ կետին։
7․ Նախագծի հավելվածի 12-րդ կետի համաձայն՝ ներկայացված փաստաթղթերի ուսումնասիրության` սույն կարգով սահմանված պահանջների համապատասխանությունը պարզելու նպատակով յուրաքանչյուր հայտի համար ստեղծվում է առնվազն 7 անդամից կազմված աշխատանքային խումբ, որի կազմը և աշխատակարգը հաստատվում է լիազոր մարմնի ղեկավարի հրամանով: Կազմում ընդգրկվում են լիազոր մարմնի աշխատակազմի համապատասխան ստորաբաժանման ներկայացուցիչներ, շահագրգիռ պետական և ոչ պետական մարմինների  համապատասխան մասնագետներ:
Իրավական որոշակիության սկզբունքի ապահովման նպատակով, առաջարկում եմ նախ պարզաբանել,  ապա նաև Նախագծում կարգավորել, թե՝ ի՞նչ սկզբունքներից ելնելով է ընտրվելու աշխատանքային խմբի կազմը, ի՞նչ համամասնությամբ են աշխատանքային խմբում ներգրավվելու լիազոր մարմնի աշխատակազմի համապատասխան ստորաբաժանման ներկայացուցիչներ, շահագրգիռ պետական և ոչ պետական մարմինների  համապատասխան մասնագետներ, միաժամանակ նշելով, թե՝ ի՞նչ նկատառումներից ելնելով է յուրաքանչյուր հայտի քննարկման համար հաստատվելու նոր աշխատակարգ, եթե բոլոր հայտերի նպատակը (ակնկալվող արդյունքը) նույնական է։
8․ Նախագծում մեկ միասնական եզրույթ կիրառելու նպատակով, առաջարկում եմ Նախագծի հավելվածի 13-րդ կետում և ամբողջ տեքստում կիրառված «Հանձնաժողով» բառը փոխարինել «Աշխատանքային խումբ» բառերով, նկատի ունենալով, որ Լիազոր մարմինը հաստատում է ոչ թե հանձնաժողովի, այլ աշխատանքային խմբի կազմը։ 
9. Նախագծի հավելվածի 16-րդ կետի համաձայն՝ ռիսկի գնահատման գիտական կազմակերպություն լիազորելու մասին հրամանը մեկ աշխատանքային օրվա ընթացքում թղթային կամ էլեկտրոնային եղանակով տրամադրվում է հայտատուին։
Առաջարկվող դրույթը՝ լիազոր մարմնի հրամանը էլեկտրոնային եղանակով տրամադրելու մասով, հակասում է Օրենքի 59-րդ հոդվածի 2-րդ մասի կարգավորումներին, համաձայն որի՝ գրավոր վարչական ակտը, ընդունումից հետո` եռօրյա ժամկետում, պետք է հանձնվի վարույթի մասնակիցներին: Դա կարող է իրականացվել պատվիրված փոստով, այդ թվում` ստանալու մասին ծանուցմամբ, հասցեատիրոջը ստորագրությամբ առձեռն հանձնելու, ինչպես նաև հանձնման այնպիսի եղանակներով, որոնք թույլ են տալիս հաստատել հասցեատիրոջ կողմից ակտը ստանալու կամ օրենքով սահմանված դեպքերում պատշաճ ծանուցված լինելու փաստը: Որպես կանոն, գրավոր վարչական ակտի հանձնումը պետք է կատարվի ակտը վարույթի մասնակիցներին ստորագրությամբ առձեռն հանձնելու միջոցով: Սույն մասով նախատեսված հանձնման մյուս միջոցները կիրառվում են այն դեպքում, երբ որևէ հիմնավոր պատճառով ստորագրությամբ առձեռն հանձնելու հնարավորություն չկա, այդ թվում, եթե հասցեատերն ինքը խնդրել է օգտագործել հանձնման այլ միջոցներ: ՈՒստի, առաջարկում եմ Նախագծի նշված կետի կարգավորումը համապատասխանեցնել Օրենքի 59-րդ հոդվածի 2-րդ մասի կարգավորումներին։  
10․ Նախագծի հավելվածի 4-րդ գլխով նախատեսված կարգավորումները վերաբերում են Գիտական կազմակերպությանը տրված լիազորության կասեցմանը կամ դադարեցմանը, որը սակայն հանդիսանում է օրենքի կարգավորման առարկա։ Նույն դիտարկումը վերաբերում է նաև Նախագծի հավելվածի 20-րդ կետին։




Միևնույն ժամանակ, եթե անգամ պայմանականորեն ընդունենք, որ Լիազոր մարմինն իրավասու է նշանակել Գիտական կազմակերպությանը, միևնույն է Նախարարությունը չի կարող վերահսկել Գիտական կազմակերպությանը, հաշվի առնելով շահերի բախումը։


	 
	 Տրվում է պարզաբանում
  Ազգային ժողովի 2024 թվականի ապրիլի 9-ին գումարված հերթական նիստերի ընթացքում առաջին և երկրորդ ընթերցմամբ ընդունվել է «Սննդամթերքի  անվտանգության պետական վերահսկողության մասին» օրենքում փոփոխություններ և լրացումներ կատարելու մասին օրենքի նախագիծը (Կ-788-01․03․2024-ՏՏԳՇ-011/2)։ Օրենքում սահամանվել է «Սննդամթերքի անվտանգության,անասնաբուժության և բուսասանիտարիայի ոլորտներում  ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, դրանք կասեցնելու և դադարեցնելու իրավական հիմքը։   


1․ Ընդունվել է։
Նախագծից հանվել է հավատարմագրման պահանջը։






2․ Ընդունվել է։
Պարզաբանում գիտական կենտրոնի պահանջների ցանկը համալրվել է։










3․Տրվում է պարզաբանում
Նախագիծը լրամաշակվել է և հավատարմագրման պահանջը հանվել է, քանի որ «Գիտական և գիտատեխնիակական գործունեության մասին» օրենքի համաձայն գիտական կենտրոնին հավատարմագրման պահանջ սահմանված չէ։ 


4․Չի ընդունվել։
Նախագծով նշված դրույթները անհրաժեշտ են, քանի որ հավատարմագրման պահանջը հանվել է։












5․ Տրվում է պարզաբանում
  Ազգային ժողովի 2024 թվականի ապրիլի 9-ին գումարված հերթական նիստերի ընթացքում առաջին և երկրորդ ընթերցմամբ ընդունվել է «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին օրենքի նախագիծը (Կ-788-01․03․2024-ՏՏԳՇ-011/2), որտեղ փոփոխվել է օրենքի 7-րդ հոդվածը։

Ընդունվել է։









6․Տրվում է պարզաբանում 
Նախագծի 8-րդ կետով հայտատուին տրվել է ժամանակ թերությունները վերացնելու վերաբերյալ։


































7․Տրվում է պարզաբանում
Յուրաքանչյուր հայտի համար անհրաժեշտ է ստեղծել նոր աշխատանքային խումբ, քանի որ այն ներառում է երեք տարբեր ոլորտներ և ելնելով վերոգրյալից՝ աշխատանքային խմբում մասնագետների կազմը ենթակա է փոփոխման։
Աշխատանքային խմբի կազմում լիազոր մարմնի մասնագետներ 3, շահագրգիռ պետական մարմիններից 2 և պետական ոչ առևտրային կազմակերպություններից 2։


8․  Ընդունվել է։ 



9․ Ընդունվել է։















10.Չի ընդունվել
«Սննդամթերքի անվտանգության պետական վերահսկողության մասին» օրենքում սահմանվել է կասեցման և դադարեցման իրավական հիմքը, իսկ դեպքերը սահմանվել են ենթաօրենսդրական իրավական ակտում։
Տրվում է պարզաբանում 
Ներկայացված առաջարկության տրամաբանությունից եթե դիտարկենք, ապա ցանկացած լիազոր մարմին չի կարող վերահսկել իր կազմում գործող ենթակա կառույցների գործունեությունը, սակայն գիտական կենտրոնները չեն գործելու լիազոր մարմնի ենթակայության ներքո և շահերի ակնհայտ բախում չկա։   
Միաժամանակ , քանի որ գիտական կենտրոնը լիազորվելու է նախարարության կողմից նույն տրամաբանությամբ էլ վերջինս գործունեությունը կարող է կասեցվել կամ դադարեցվել լիազոր մարմնի կողմից։

	3.ՀՀ արդարադատության նախարարություն
	
	29․05․2024

	
	
	N 27.3/20761-2024

	1. «Սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, կասեցնելու և դադարեցնելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ, ԱՆԱՍՆԱԲՈՒԺՈՒԹՅԱՆ ԵՎ ԲՈՒՍԱՍԱՆԻՏԱՐԻԱՅԻ ՈԼՈՐՏՆԵՐՈՒՄ» բառերն անհրաժեշտ է հանել, իսկ «ԵՎ» բառը փոխարինել «ԿԱՄ» բառով՝ հիմք ընդունելով  «Սննդամթերքի անվտանգության պետական վերահսկողության մասին» օրենքի 7-րդ հոդվածի 3-րդ մասը:
Նույն դիտարկումը վերաբերում է Նախագծի 1-ին կետին և Նախագծի Հավելվածի վերնագրին:
2. Նախագծի Հավելվածի (այսուհետ՝ Հավելված) 1-ին կետի «և» բառն անհրաժեշտ է փոխարինել «կամ» բառով:
3. Հավելվածի 4-րդ կետի 5-րդ ենթակետում կիրառվում է «պատրաստվածություն (վերապատրաստում)», իսկ 13-րդ ենթակետում՝ «որակավորման/վերապատրաստման»  ձևակերպումները:  
Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Հավելվածի 4-րդ կետի 5-րդ և 13-րդ կետերում կիրառվող ձևակերպումները համապատասխանեցնել միմյանց:
Բացի այդ, Հավելվածի 4-րդ կետի 9-րդ ենթակետի «.» և 12-րդ ենթակետի «:» կետադրական նշաններն անհրաժեշտ է փոխարինել «,» կետադրական նշանով:
4. Հավելվածի 4-րդ կետի 13-րդ ենթակետի «վերաբերյալ» բառից հետո առաջարկում ենք լրացնել «փաստաթուղթ» բառը:
5. Հավելվածի 5-րդ կետի համաձայն՝ գիտական կազմակերպությունը կարող է լիազորվել այն գիտական կենտրոնը, որը համապատասխանում է սույն կարգի 6-րդ կետով սահմանված բոլոր պահանջներին: Նշված կետի «գիտական կազմակերպությունը կարող է լիազորվել այն գիտական կենտրոնը» ձևակերպումն անհրաժեշտ է վերանայել, քանի որ այն հստակ չէ:
Բացի այդ, Հավելվածի 5-րդ կետում անհրաժեշտ է վերանայել 6-րդ կետին կատարված հղումը, քանի որ, նշված կետը վերաբերում է հայտ ներկայացնելու ընթացակարգին և դրանով որևէ պահանջ սահմանված չէ:
6. Հավելվածի 6-րդ կետում կիրառվում է «տեղեկատվություն», 8-րդ կետում և մնացած կարգավորումներում՝ «փաստաթղթեր» բառերը՝ համապատասխան հոլովաձևերով: 
Միաժամանակ, 6-րդ կետում կիրառվում է «հայտ», իսկ 29-րդ կետում՝ «լիազորման հայտ» բառերը:
Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Հավելվածի վերոնշյալ կետորում կիրառվող ձևակերպումները համապատասխանեցնել միմյանց:
Բացի այդ, Հավելվածի 6-րդ, ինչպես նաև 10-րդ, 14-րդ, 19-րդ, 24-րդ, 26-րդ կետերում համապատասխան հոլովաձևերով կիրառվող «գիտական կենտրոն» բառերն անհրաժեշտ է վերանայել՝ հիմք ընդունելով Հավելվածի 1-ի կետը:
7. Հավելվածի 7-րդ կետի համաձայն՝ ներկայացված հայտը և կից փաստաթղթերն ստանալուց հետո լիազոր մարմինը տեղեկացնում է հայտատուին ինքնաշխատ էլեկտրոնային հաղորդագրությամբ՝ հայտը ներկայացնելու պահին հայտում նշված էլեկտրոնային հասցեին ծանուցում ուղարկելու միջոցով:
Նշված կարգավորումից պարզ չէ, թե ինչի մասին է լիազոր մարմինը տեղեկացնում հայտատուին, ուստի անհրաժեշտ է նշված կետը հստակեցնել:
8. Հավելվածի 9-րդ կետի համաձայն՝ սույն կարգի 6-րդ կետով սահմանված բոլոր փաստաթղթերը չներկայացնելու և սույն կարգի 8-րդ կետով սահմանված ժամկետում թերությունները չվերացնելու կամ ակնհայտ կեղծ փաստաթղթեր ներկայացնելու դեպքում՝ հայտը մերժվում է և երկու աշխատանքային օրվա ընթացքում թղթային կամ էլեկտրոնային եղանակով տեղեկացվում է հայտատուին:
Իսկ Հավելվածի 18-րդ կետի համաձայն՝ լիազոր մարմնի ղեկավարը անհամապատասխանության վերաբերյալ եզրակացությունը ստանալուց հետո երկու աշխատանքային օրվա ընթացքում ընդունում է հայտը մերժելու վերաբերյալ հրաման, որը մեկ աշխատանքային օրվա ընթացքում թղթային կամ էլեկտրոնային եղանակով  տրամադրվում է հայտատուին։  
Սույն դեպքում, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է վերոգրյալ կարգավորումները վերանայել:
9. Հավելվածի 15-րդ կետի «հայտատուին (հայտատուներին)» բառերն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
Միաժամանակ, Հավելվածի 15-րդ կետի «ռիսկի գնահատում իրականացնող գիտական կազմակերպությունը» բառերն անհրաժեշտ է փոխարինել «գիտական կազմակերպությունը» բառով՝ նկատի ուենալով Հավելվածի 1-ին կետը: Նույն դիտարկումը վերաբերում է Հավելվածի 16-րդ, 19-րդ, 20-րդ, 21-րդ, 23-րդ, 24-րդ և 29-րդ կետերին:
10. Հավելվածի 20-րդ կետի համաձայն՝ ռիսկի գնահատում իրականցնող գիտական կազմակերպությունը լիազորվում է լիազոր մարմնի կողմից մինչև 5 տարի ժամկետով։ 
Նշված կարգավորումից հետևում է, որ գիտական կազմակերպությունը կարող է լիազորվել նաև 1, 2, 3 կամ 4 տարով, սակայն պարզ չէ, թե ինչ չափանիշներով է որոշվելու, թե քանի տարով է լիազորվելու կազմակերպությունը:
11. Հավելվածի 22-րդ կետի համաձայն՝ գիտական կազմակերպությունը լիազորվելուց հետո՝ յուրաքանչյուր տարվա վերջին ամսվա ընթացքում, լիազոր մարմնին է ներկայացնում ռիսկի գնահատման գործունեության վերաբերյալ հաշվետվություն: Հաշվետվության ձևը սահմանում է լիազոր մարմինը:
Սույն դեպքում, անհրաժեշտ է հստակեցնել, թե ինչ կարգով է գիտական կազմակերպությունը համապատասխան հաշվետվությունը ներկայացնում լիազոր մարմին:
12. Հավելվածի 24-րդ կետի կարգավորումից չի հետևում, որ, գիտական կազմակերպության գործունեության կասեցումը վերացնելու վերաբերյալ հրամանը տրամադրվում է կազմակերպությանը, ուստի անհրաժեշտ է նշված կարգավորումը հստակեցնել, միաժամանակ անհրաժեշտ է հստակեցնել, թե ինչ կարգով և ժամկետներում է տրամադրվելու  նշված հրամանը կազմակերպությանը:
Բացի այդ, Հավելվածի 24-րդ կետում կարգի 11-րդ կետին կատարված հղումն անհրաժեշտ է վերանայել, քանի որ այն չի վերաբերում աշխատանքային խմբի ստեղծմանը:
13. Հավելվածի 25-րդ կետի համաձայն՝ լիազորումը դադարեցվում է նաև գիտական կազմակերպության կողմից ներկայացված դիմումի համաձայն: 
Սույն դեպքում, Հավելվածի կարգավորումներից պարզ չէ, թե ինչ ձևաչափով և կարգով է ներկայացվելու դիմումը, ուստի անհրաժեշտ է Հավելվածը լրամշակել:
14. Հավելվածի 26-րդ կետի համաձայն՝ լիազորումը դադարեցնելու դեպքում սույն կարգի 19-րդ կետով սահմանված վկայականը ուժը կորցրած է ճանաչվում լիազոր մարմնի հրամանն ուժի մեջ մտնելու  պահից և մեկ օրվա ընթացքում թղթային կամ էլեկտրոնային եղանակով ծանուցվում է գիտական կենտրոնին։
Նշված կարգավորումից ելնելով, առաջարկում ենք Հավելվածում նախատեսել նաև կարգավորում, որով կսահմանվի պահանջ՝ վկայականը ուժը կորցրած ճանաչվելու դեպքում դրա բնօրինակը լիազոր մարմին վերադարձնելու վերաբերյալ՝ գործնականում չարաշահումներից խուսափելու նպատակով:
	
	1․Ընդունվել է։









2․Ընդունվել է։

3․ Ընդունվել է։









4․Ընդունվել է։

5․Ընդունվել է։







6․Ընդունվել է։











7․Ընդունվել է։





8․Ընդունվել է։













9․Ընդունվել է։









10․Ընդունվել է։










12․ Չի ընդունվել։
Հավելվածի 23-րդ կետում կասեցման հրամանի տրամադրման վերաբերյալ կարգավորումը սահմանված է։



13․Ընդունվել է։



14․ Ընդունվել է։



	4. ՀՀ կրթության, գիտության, մշակույթի և սպորտի նախարարություն
	
	31․07․2024

	
	
	N 01/9.1.3/23116-2024

	[bookmark: _Hlk173421996]Հայտնում եմ, որ «Ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, կասեցնելու և դադարեցնելու կարգի» նախագիծը քննարկվել է Բարձրագույն կրթության և գիտության կոմիտեում և դրա վերաբերյալ ներկայացնում ենք հետևյալ առաջարկությունները. 
1. [bookmark: _Hlk173422072]Կարգի վերնագիրը շարադրել հետևյալ խմբագրությամբ՝ «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու և դադարեցնելու կարգ»,







1. 1-ին բաժնի 2-րդ կետը հստակեցնել, նշել կոնկրետ ցուցանիշները և մասնավորեցնել,









1. 2-րդ բաժնի 4-րդ կետի 4-րդ ենթակետի երրորդ տողում «միջազգային» բառից առաջ լրացնել «ոլորտին առնչվող» բառերը, 
1.  2-րդ բաժնի 4-րդ կետի 5-րդ ենթակետում «համար անհրաժեշտ տեղեկատվություն» բառերը փոխարինել «հնարավորություն» բառով,
1. [bookmark: _Hlk173400032]2-րդ բաժնի 4-րդ կետի 7-րդ ենթակետը խմբագրել, քանի որ պետական կառավարման համակարգում գիտական կազմակերպություններ չեն գործում: Ենթակետը շարադրել հետևյալ խմբագրությամբ՝ «հիմնադրված լինի Հայաստանի Հանրապետության կողմից»,




1. [bookmark: _Hlk173400089]2-րդ բաժնի 4-րդ կետի 8-րդ ենթակետը շարադրել հետևյալ խմբագրությամբ՝ «երաշխավորի իր գործունեության անկախությունը, անաչառությունը և չսպասարկի որևէ սուբյեկտի շահը»,
1. 2-րդ բաժնի 4-րդ կետի 10-րդ ենթակետում «դաշտային պարագաների» բառերը փոխարինել «նյութատեխնիկական բազայի» բառերով,






1. 2-րդ բաժնի 4-րդ կետի 11-րդ ենթակետը հանել,




1. [bookmark: _Hlk173400777]2-րդ բաժնի 4-րդ կետի 13-րդ ենթակետը շարադրել հետևյալ խմբագրությամբ՝ «ունենա վերջին 5 տարիների ընթացքում միջազգային կազմակերպությունների կողմից անցկացված վերապատրաստման ծրագրերին մասնակցության մասին վկայող  փաստաթղթեր (վկայական կամ այլ)։»,
1. [bookmark: _Hlk173400907]3-րդ բաժնի 6-րդ կետի երկրորդ տողում «լիազորման» բառը փոխարինել «լիազորություն ստանալու» բառերով,
1. 3-րդ բաժնի 6-րդ կետի չորրորդ տողում «հասցեին» բառից հետո լրացնել «:» կետադրական նշանը և շարադրել հաջորդ նախադասությունը հետևյալ խմբագրությամբ՝ «Համացանցի խափանման դեպքում հայտը ներկայացնում է թղթային եղանակով, որին կցվում են սույն կարգի 4-րդ կետով սահմանված փաստաթղթերը։»,
1. [bookmark: _Hlk173401086]3-րդ բաժնի 8-րդ կետում «սխալներ, ջնջումներ, վրիպակներ» բառերը փոխարինել «տեխնիկական թերություններ» բառերով,


1. [bookmark: _Hlk173401262]3-րդ բաժնի 12-րդ կետի ութերորդ տողում «ոչ պետական մարմինների» բառերը փոխարինել «ոլորտին առնչվող մասնագիտական կազմակերպություններից» բառերով, 
1. 3-րդ բաժնի 13-րդ կետում «իրականացնում է յուրաքանչյուր հայտի և կից փաստաթղթերի ուսումնասիրություն և գնահատում» բառերը փոխարինել «ուսումնասիրում և գնահատում է յուրաքանչյուր հայտը և դրան կից փաստաթղթերը» բառերով,
1. [bookmark: _Hlk173401554]3-րդ բաժնի 14-րդ կետում «գիտական կազմակերպությունը որպես ռիսկի գնահատման կենտրոն լիազորելու մասին համապատասխանության» բառերը փոխարինել «գիտական կազմակերպությանը ռիսկի գնահատման լիազորություններ տալու» բառերով,
1. 3-րդ բաժնի 15-րդ կետում պարզաբանել «հայտարարված ցուցանիշով» արտահայտությունը: Նույն կետում «ռիսկի գնահատումն իրականացնող գիտական կազմակերպություն լիազորելու մասին» բառերը փոխարինել «ռիսկի գնահատում իրականացնելու լիազորություն տալու մասին» բառերով,
1. [bookmark: _Hlk173401838]3-րդ բաժնի 16-րդ կետը շարադրել հետևյալ խմբագրությամբ՝ «Գիտական կազմակերպությանը ռիսկի գնահատում իրականացնելու լիազորություն տալու մասին հրամանը եռօրյա ժամկետում առձեռն կամ էլեկտրոնային եղանակով  տրամադրվում է հայտատուին։»,
1. [bookmark: _Hlk173402001]4-րդ բաժնի 23-րդ կետի երրորդ և յոթերորդ տողերում «ռիսկի գնահատումն իրականացնող» բառերը փոխարինել «ռիսկի գնահատման լիազորություն ստացած» բառերով, 
1. 4-րդ բաժնի 23-րդ կետի ութերորդ տողում «կազմակերպության» բառից հետո լրացնել «ռիսկի գնահատման» բառերը,
1. [bookmark: _Hlk173402520] 4-րդ բաժնի 24-րդ կետի առաջին տողում «ռիսկի գնահատոււմն իրականացնող գիտական կազմակերպության գործունեությունը» բառերը փոխարինել «գիտական կազմակերպության ռիսկի գնահատում իրականացնելու գործունեությունը» բառերով, 
1. 4-րդ բաժնի 28-րդ կետում «կազմակերպության» բառից հետո լրացնել «ռիսկի գնահատման» բառերը: 
	
	



1.Ընդունվել է։









2․ Չի ընդունվել։
 Ցուցանիշների մասնավորեցնելու անհրաժեշտությունը բացակայում է, հաշվի առնելով, որ ցուցանիշները բազմաթիվ են և առանձնահատուկ յուրաքանչյուր ոլորտի համար։   




3․ Ընդունվել է։

4․ Ընդունվել է։

5․ Չի ընդունվել։
Բացակայում է առաջարկվող կետի իրավական հիմքը։





6․ Ընդունվել է։


7․ Չի ընդունվել։
Քանի որ «դաշտային պարագաներ» եզրույթը համաձայնեցված է տվյալ ոլորտներում գործող գիտական կենտրոնների հետ և հանդիսանում է մասնագիտական եզրույթ։

8․ Չի ընդունվել։
Մեթոդական բազան հանդիսանում է կանոնակարգված և ճշգրիտ գործելու կառավարման համակարգերի պարտադիր բաղկացուցիչ։
9․Ընդունվել է։



10․ Ընդունվել է։

11․ Չի ընդունվել։
Փոփոխության անհրաժեշտության հիմնավորումը բացակայում է։   

12․ Չի ընդունվել է։
«Տեխնիկական թերություններ» եզրույթը կարող է ներառել տարատեսակ այլ թերություններ։
13․ Ընդունվել է։

14. Մասամբ է  ընդունվել։
«Գնահատամում» բառը հանվել է նախագծից:

15. Ընդունվել է։


16. Ընդունվել է։



17. Ընդունվել է։



18. Ընդունվել է։


19. Ընդունվել է։

20. Ընդունվել է։


21. Ընդունվել է։

	5.Տեսչական մարմինների աշխատանքների համակարգման գրասենյակ
	19․07․2024թ․

	
	N 02/16.20/24928-2024

	Քննարկելով «Ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․ 
1․ Նախագծի 3-րդ կետից հետևում է, որ գիտական կազմակերպությանը  լիազորում, լիազորությունը կասեցնում կամ դադարեցնում է Էկոնոմիկայի նախարարությունը։ 
Հատկանշական է, որ «Սննդամթերքի անվտանգության պետական վերահսկողության մասի» օրենքով Լիազոր մարմնին (նախարարություն) վերապահված չէ գիտական կազմակերպությանը լիազորություններ տալու (նշանակելու), կասեցնելու կամ դադարեցնելու իրավասություն, ինչը հանդիսանում է օրենքի կարգավորման առարկա (տես օրինակ՝ «Տեխնիկական կանոնակարգման մասին» օրենքի 9-րդ հոդվածի 1-ին մասի 7-րդ կետը)։ Սույն դիտարկումը վերաբերում է նաև Նախագծի հավելվածի 15-րդ կետին։  



2․ Նախագծի հավելվածի 4-րդ կետի 2-րդ ենթակետում առաջարկում եմ նշել գիտական կազմակերպության՝ վտանգի նույնականացման, վտանգի բնութագրման, վտանգին ենթակա լինելու կամ վտանգի հանդեպ անպաշտպանվածության աստիճանի գնահատման և ռիսկի բնութագրման փորձ ունենալու ժամանակահատվածը։ 
3․ Նախագծի հավելվածի 4-րդ կետի 7-րդ ենթակետի համաձայն՝ գիտական կազմակերպությունը պետք է գործի՝ պետական կառավարման համակարգում։ 
Նկատի ունենալով, որ Նախագծի հավելվածի 4-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները, ուստի առաջարկում եմ պարզաբանել, թե՝ ի՞նչ նկատառումներից ելնելով է գիտական կազմակերպությանը ներկայացվում՝ պետական կառավարման համակարգում գործելու պահանջ, եթե Նախագծի հավելվածի 4-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները։ 



4․ Նախագծի հավելածի 9-րդ կետի համաձայն՝ կարգի 4-րդ կետով սահմանված բոլոր փաստաթղթերը չներկայացնելու և սույն կարգի 8-րդ կետով սահմանված ժամկետում թերությունները չվերացնելու դեպքում՝ հայտը մերժվում է և երկու աշխատանքային օրվա ընթացքում թղթային կամ էլեկտրոնային եղանակով տեղեկացվում է հայտատուին: Առաջւարկում եմ լրացնել կարգավորում առ այն, որ քննարկվող կետով սահմանված հիմքով հայտը մերժելն արգելք չէ հետագայում լրամշակված հայտ նորից ներկայացելու համար։
Նշված դիտարկումը վերաբերում է նաև Նախագծի հավելվածի 18-րդ կետին։


5․ Նախագծի հավելվածի 12-րդ կետի համաձայն՝ ներկայացված հայտի և կից փաստաթղթերի ուսումնասիրության` սույն կարգով սահմանված պահանջների համապատասխանությունը պարզելու նպատակով, ինչպես նաև սույն կարգի 22-րդ կետի համաձայն ներկայացված հաշվետվությունների ներկայացման օրը լիազոր մարմնի ղեկավարի հրամանով ստեղծվում է 7 անդամից կազմված աշխատանքային խումբ, որի կազմը և աշխատակարգը հաստատվում է լիազոր մարմնի ղեկավարի հրամանով: Կազմում ընդգրկվում են լիազոր մարմնի համապատասխան ստորաբաժանման երեք մասնագետներ, շահագրգիռ պետական մարմիններից երկու և ոչ պետական մարմինների երկու  համապատասխան մասնագետներ:
Իրավական որոշակիության սկզբունքի ապահովման նպատակով, առաջարկում եմ պարզաբանել, ապա նաև Նախագծում կարգավորել, թե՝ ի՞նչ սկզբունքներից ելնելով է ընտրվելու աշխատանքային խմբի կազմը։ 
Միևնույն ժամանակ, խնդրահարույց է նաև Էկոնոմիկայի նախարարին՝ աշխատանքային խումբ ստեղծելու վերաբերյալ լիազորություն վերապահելու մասին կարգավորումն, այն տեսանկյունից, որ աշխատանքային խումբը, «Վարչարարության հիմունքների և վարչական վարույթի մասին» օրենքի իմաստով փաստացի իրականացնելու է վարչարարություն (վարչական վարույթի ընթացիկ փուլը)։ Մինչդեռ  Նախարարը օրենքով լիազորված չէ հիշատակված գործառույթներով օժտված աշխատանքային խմբին ստեղծել իր հրամանով, նկատի ունենալով, որ այն իրավական ակտը, որով ստեղծվելու է աշխատանքային խումբը, լինելու է նորմատիվ բնույթի իրավական ակտ, իսկ Նախարարին՝ ենթաօրենսդրական իրավական ակտով, վարչարարություն իրականացնելու լիազորություններով օժտված աշխատանքային խումբ ստեղծելու մասին նորմատիվ բնույթի իրավական ակտ ընդունելու լիազորություն օրենքով վերապահված չէ։ 
6․ Նախագծի 13-րդ կետի համաձայն՝ աշխատանքային խումբը իրականացնում է յուրաքանչյուր հայտի և կից փաստաթղթերի ուսումնասիրություն և գնահատում, և լիազոր մարմնի ղեկավարին է ներկայացնում համապատասխանության կամ անհամապատասխանության վերաբերյալ եզրակացություն։
Հիշյալ կետը, փաստաթղթերի գնահատման մասով, խնդրահարույց է, քանի որ Նախագծից պարզ չէ, իսկ հինավորման մեջ պարզաբանված չէ, թե Նախագծի իմաստով ի՞նչ է ենթադրում փաստաթղթերի գնահատման գործառույթը և այն արդյո՞ք հնարավոր է վերապահել աշխատանքային խմբին, թե՝ ոչ։ Ըստ այդմ, առաջարկում եմ հստակ սահմանել այն դեպքերը, որոնց դեպքում աշխատանքային խումբը տալու է անհամապատասխանության վերաբերյալ եզրակացություն։
7. Նախագծի հավելվածի 16-րդ կետի համաձայն՝ ռիսկի գնահատման գիտական կազմակերպություն լիազորելու մասին հրամանը եռօրյա ժամկետում առձեռն կամ էլեկտրոնային եղանակով  տրամադրվում է հայտատուին։
Առաջարկվող դրույթը՝ լիազոր մարմնի հրամանը էլեկտրոնային եղանակով տրամադրելու մասով, հակասում է Օրենքի 59-րդ հոդվածի 2-րդ մասի կարգավորումներին, համաձայն որի՝ գրավոր վարչական ակտը, ընդունումից հետո` եռօրյա ժամկետում, պետք է հանձնվի վարույթի մասնակիցներին: Դա կարող է իրականացվել պատվիրված փոստով, այդ թվում` ստանալու մասին ծանուցմամբ, հասցեատիրոջը ստորագրությամբ առձեռն հանձնելու, ինչպես նաև հանձնման այնպիսի եղանակներով, որոնք թույլ են տալիս հաստատել հասցեատիրոջ կողմից ակտը ստանալու կամ օրենքով սահմանված դեպքերում պատշաճ ծանուցված լինելու փաստը: Որպես կանոն, գրավոր վարչական ակտի հանձնումը պետք է կատարվի ակտը վարույթի մասնակիցներին ստորագրությամբ առձեռն հանձնելու միջոցով: Սույն մասով նախատեսված հանձնման մյուս միջոցները կիրառվում են այն դեպքում, երբ որևէ հիմնավոր պատճառով ստորագրությամբ առձեռն հանձնելու հնարավորություն չկա, այդ թվում, եթե հասցեատերն ինքը խնդրել է օգտագործել հանձնման այլ միջոցներ: ՈՒստի, առաջարկում եմ Նախագծի նշված կետի կարգավորումը համապատասխանեցնել Օրենքի 59-րդ հոդվածի 2-րդ մասի կարգավորումներին։  
8․ Նախագծի հավելվածի 4-րդ գլխով նախատեսված կարգավորումները վերաբերում են Գիտական կազմակերպությանը տրված լիազորության կասեցմանը կամ դադարեցմանը, որը սակայն հանդիսանում է օրենքի կարգավորման առարկա։ 
Նույն դիտարկումը վերաբերում է նաև Նախագծի հավելվածի 20-րդ կետին։










9․ Նախագծի 23-րդ կետի համաձայն՝ ներկայացված հաշվետվությունը ուսումնասիրվում է տաս աշխատանքային օրվա ընթացքում աշխատանքային խմբի կողմից։ Եթե լիազոր մարմինը հայտնաբերում է, որ ռիսկի գնահատումն իրականացնող գիտական  կազմակերպությունը չի իրականացնում կամ խախտում է իր պարտականությունները` սույն կարգով սահմանված չափանիշներին անհամապատասխանություններ արձանագրելու դեպքում, ապա դրանց հայտնաբերումից հետո երկու աշխատանքային օրվա ընթացքում լիազոր մարմինը ընդունում է ռիսկի գնահատումն իրականացոնղ գիտական կազմակերպության գործունեությունը կասեցնելու վերաբերյալ հրաման և մեկ աշխատանքային օրվա ընթացքում թղթային կամ էլեկտրոնային եղանակով ծանուցում է գիտական կազմակերպությանը։
Գտնում եմ, որ նշված կարգավորումը խիստ խնդրահարույց է, նկատի ունենալով, որ ռիսկի գնահատում իրականացնող գիտական կազմակերպության կողմից իր պարտականությունները չիրականացնելու կամ խախտելու հետ կապված հանգամանքներն, ըստ էության, կարող են պարզվել վերահսկողական գործառույթի շրջանակներում, ինչն անընդունելի է, քանզի եթե անգամ պայմանականորեն ընդունենք, որ Լիազոր մարմինն իրավասու է նշանակել Գիտական կազմակերպությանը, միևնույն է Նախարարությունը չի կարող վերահսկել Գիտական կազմակերպությանը, հաշվի առնելով շահերի բախումը։








	 
	1․ Չի ընդունվել։
«Սննդամթերքի անվտանգության պետական վերահսկողության մասին» օրենքում սահմանվել է կասեցման և դադարեցման իրավական հիմքը։ Նման կարգավորման օրինակ կարող է դիտարկվել ՀՀ կառավարության 2024 թվականի սեպտեմբերի 16-ի թիվ 1448-Ն որոշումը, որի 4-րդ կետով սահմանվում է Ռեֆերենս լաբորատորիաները նշանակող մարմինը։ 

2․ Ընդունվել է։



3. Չի ընդունվել։
Հաճախ ռիսկի գնահատման, վերլուծության արդյունքները հրապարակման ենթակա չեն և պարունակում են պետական գաղտնիության տարեր, որը  վերահսկության տեսակետից  մասնավոր կառույցների դեպքում խնդրահարույց է։
Տվյալ գործառույթը սահմանելիս հաշվի է առնվել նաև միջազգային փորըձը։ 
4. Չի ընդունվել։
Հայտի մերժումը չի կարող արգելք հանդիսանալ  հետագայում լրամշակված հայտը նորից ներկայացնելու համար, քան որ Նախագծի հավելվածում նման արգելք սահմանված չէ։ 

5․ Չի ընդունվել։
Աշխատանքային խմբի կազմը ընտրվում է հաշվի առնելով հայտում ներկայացված ցուցանիշները։  
  Ինչ վերաբերում է աշխատանքային խմբին,  ապա աշխատանքային խումբ ստեղծելու հրամանը կրելու է անհատական բնույթ և չի հանդիսանալու նորմատիվ իրավական ակտ, հաշվի առնելով , որ այն չի պարունակում վարքագծի պարտադիր կանոններ անորոշ թվով անձանց համար, այլ  վերաբերում է միայն դրանում անհատապես նշված անձի կամ անձանց։
Նախագծում համապատասխան փոփոխությունը իրականացվել է Տեսական մարմինների գրասենյակի 2024 թվականի ապրիլի 18-ի N /48.56/13714-2024 գրությամբ ներկայացված առաջարկության հիման վրա։ 

6․ Ընդունվել է։









7․ Ընդունվել է։








 






8․ Չի ընդունվել։
«Սննդամթերքի անվտանգության պետական վերահսկողության մասին» օրենքում սահմանվել է կասեցման և դադարեցման իրավական հիմքը, իսկ դեպքերը սահմանվել են ենթաօրենսդրական իրավական ակտում։
Միաժամանակ տեղեկացնում եմ, որ կասեցման կամ դադարեցման գործընթացը իրականացվում է այն գործունեության նկատմամբ, որի  լիազորությունը տրվել է  նախարարության կողմից։ 
9․Չի ընդունվել։
Հաշվետվության ուսումնասիրությունը չի հանդիսանում վարչության վերահսկողական գործառույթ։  
Նման կարգավորման օրինակ կարող է դիտարկվել ՀՀ կառավարության 2024 թվականի սեպտեմբերի 16-ի թիվ 1448-Ն որոշումը, որի 26-րդ կետով սահմանվում է Ռեֆերենս լաբորատորիաները նշանակման դադարեցման դրույթը՝ հաշվետվությունների ուսումնասիրմա նարդյունքում։ 
Միաժամանակ , քանի որ գիտական կենտրոնը տվյալ գործունեություն իրականացնելու համար լիազորվելու է նախարարության կողմից նույն տրամաբանությամբ էլ վերջինս տվյալ գործունեությունը կարող է կասեցվել կամ դադարեցվել լիազոր մարմնի կողմից։

	6. Վարչապետի աշխատակազի իրավաբանական վարչություն
	19․07․2024թ․

	
	N 02/16.20/24928-2024

	ԵԶՐԱԿԱՑՈՒԹՅՈՒՆ
«Ռիսկի գնահատումն իրականացնող գիտական կազմակերպությանը (կենտրոնին) լիազորություններ տալու, կասեցնելու կամ դադարեցնելու կարգը սահմանելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

     1. Նախագծի հավելվածի 4-րդ կետի 7-րդ ենթակետի համաձայն՝ գիտական կազմակերպությունը պետք է գործի պետական կառավարման համակարգում։
     Հաշվի առնելով, որ մասնավոր գիտական կազմակերպությունները նույնպես կարող են կարգի բոլոր պահանջներին համապատասխանելով ռիսկերի գնահատում իրականացնել՝ պարզ չէ, ինչու է նախագծի նշված դրույթով նման պայման սահմանվում գիտական կազմակերպությունների համար, և ինչպես է այն դրսևորվում։



    





















































































































































 2. Նախագծի 12-րդ կետի համաձայն՝ ներկայացված հայտի և կից փաստաթղթերի ուսումնասիրության համար լիազոր մարմնի ղեկավարի հրամանով ստեղծվում է աշխատանքային խումբ, որի կազմած եզրակացությունը կանխորոշում է ընդունվող վարչական ակտի բովանդակությունը։ Վերոնշյալից բխում է, որ նախագծի կարգավորումներով աշխատանքային խմբին վերապահվում են վարչական մարմնի լիազորություններ, ինչը խնդրահարույց է, քանի որ աշխատանքային խմբերը խորհրդակցական մարմիններ են և «Վարչարարության հիմունքների և վարչական վարույթի մասին» ՀՀ օրենքի իմաստով չեն կարող համարվել վարչարարություն իրականացնող պետական մարմիններ։
	
	




1․ Տրվում է պարզաբանում
Սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական ​​կենտրոնի լիազորումը առաջնային է և կարևոր հանրապետությունում սննդամթերքի անվտանգության, անասնաբուժության և բուսասանիտարիայի ոլորտներում տվյալների ամբողջականության, անվտանգության և հուսալիության ապահովման համար: Հիմնվելով միջազգային առաջավոր փորձի վրա՝ պետք է մատնանշել, որ գիտական կենտրոնը պետք է հասանելիություն ունենա սննդամթերքի անվտանգության, անասնաբուժության և բուսասանիտարիայի բնագավառներում ստուգումների արդյունքներում ստացված լաբորատոր տվյալներին, ինչպես նաև  օգտագործի խիստ կարևոր պետական մոնիթորինգային ծրագրերի արդյունքները։ 
   Հաշվի առնելով աշխարաքաղաքական իրավիճակը՝ ցանկացած օտարերկրյա կազմակերպություն կարող է ՀՀ-ում ստեղծել գրասենյակ և տիրապել ՀՀ ազգային անվտանգության վերաբերող տվյալների՝ նմուշների հավաքածուներին, լաբորատոր փորձաքննության արդյունքերին՝ սննդամթերքի աղտոտման, ինչպես նաև կենդանիների կարանտինային, հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչներին, տարածվածությանը, դրանց բռնկման դեպքերին, սննդի պաշարների բաշխման մանրամասներին, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածությանը: Այս տվյալները ունեն ռազմավարական նշանակություն և գաղտնիության ապահովումը կարևոր է ազգային անվտանգության տեսանկյունց։ 
  Հաշվի առնելով վերոգրյալը՝ պետական կառույցի կարգավիճակի պահպանումը երաշխավորում է, որ այս ռազմավարական տեղեկատվությունը պաշտպանված է պետական վերահսկողության ներքո:
   Միաժամանակ բազմաթիվ ուսումնասիրություններից ներկայացվում է աշխարհի մի շարք երկրների փորձը՝ ԱՄՆ, Ֆրանսիա, Իտալիա, Գերմանիա, Նիդեռլանդներ, Իռլանդիա, Ավստրիա, Լիտվիա, Իսլանդիա, Շվեդիա, ՈՒրուգվայ, Պորտուգալիա, Լեհաստան, Կորեա, Չինաստան և այլն։ Վերը նշված երկրներում սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կենտրոնները ունեն պետական կարգավիճակ և գործում են կառավարության վերահսկողության ներքո, ինչպես նաև պետական կարգավիճակը նպաստում է անկողմնակալության միջավայրին` ապահովելով, որ ռիսկերի գնահատումն իրականացվի առկա գիտական տվյալների ​​(ապացույցների) հիման վրա` առանց առևտրային կազմակերպությունների կողմից արտաքին ճնշումների:
Գերմանիա
Ռիսկերի գնահատման դաշնային ինստիտուտը (BfR) գործում է Պարենի և գյուղատնտեսության դաշնային նախարարության իրավասության ներքո՝ ապահովելով ռիսկերի անաչառ և գիտականորեն հիմնավորված գնահատականներ․
Նիդեռլանդներ
Հանրային առողջության և շրջակա միջավայրի ազգային ինստիտուտը (RIVM) իրականացնում է սննդամթերքի անվտանգության գնահատումներ և գործում է Առողջապահության, բարեկեցության և սպորտի նախարարության ներքո․
Իտալիա
Առողջապահության ազգային ինստիտուտը (ISS) իրականացնում է սննդամթերքի անվտանգության ռիսկերի համապարփակ գնահատումներ՝ գործելով որպես պետության կողմից վերահսկվող կազմակերպություն․
Լեհաստան
Հանրային առողջության ազգային ինստիտուտը – Հիգիենայի ազգային ինստիտուտը (NIZP-PZH) գործում է Առողջապահության նախարարության ներքո՝ տրամադրելով սննդամթերքի անվտանգության անաչառ և հուսալի գնահատումներ․
Ավստրիա 
Առողջապահության և Սննդամթերքի անվտանգության գործակալություն․ պատկանում է Սոցիալական հարցերի, առողջապահության, խնամքի և սպառողների պաշտպանության դաշնային նախարարությանը և Գյուղատնտեսության, անտառային տնտեսության, շրջանների և ջրային տնտեսության դաշնային նախարարությանը:
Լիտվա
 Սննդիամթերքի և անասնաբուժական ռիսկերի գնահատման ազգային ինստիտուտ․
 Ֆրանսիա
 ANSES-ը Սննդամթերքի, շրջակա միջավայրի և աշխատանքի առողջության և անվտանգության ֆրանսիական գործակալություն,  այն պետական ​​կառավարման մարմին է, որը հաշվետու է առողջապահության, բնապահպանության, գյուղատնտեսության, աշխատանքի և սպառողների հարցերի նախարարություններին․ 
 Կորեա 
Սննդամթերքի և դեղերի անվտանգության ազգային ինստիտուտ, որը հաշվետու է Կորեայի հանրապետության Սննդի և դեղերի անվտանգության նախարարությանը․ 
ԱՄՆ 
FDA-ը Սննդամթերքի և դեղերի  դաշնային կարգավորող գործակալություն է՝ Առողջապահության և մարդկանց համար  ծառայությունների մատուցման  դեպարտամենտում:

2․Տրվում է պարզաբանում
Աշխատանքային խումբը իրականացնում է փաստաթղթերի ուսումնասիրություն և այո վերջինս հանդիսանում է խորհրդակցական մարմին և ոչ մի կերպ նախագծով աշխատանքային խումբը վարչարարություն իրականացնող մարմին չի դիտարկվում։
Միաժամանակ տվյալ կարգավորումն սահմանվել է նաև հաշվի առնելով բազմաթիվ գործող ընթացակարգեր։ Որպես օրինակ կարող է դիտարկվել  ՀՀ կառավարության 2022 թվականի սեպտեմբերի 16-ի թիվ 1448-Ն որոշումը։ 

	Տեսչական մարմինների աշխատանքների համակարգման գրասենյակ
Եզրակացություն
	
	19․07․2024թ․

	
	
	N 02/16.20/24928-2024

	Քննարկելով «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․ 
1․ Նախագծի 3-րդ կետից հետևում է, որ գիտական կազմակերպությանը  լիազորում, լիազորությունը կասեցնում կամ դադարեցնում է Էկոնոմիկայի նախարարությունը։ 
Հատկանշական է, որ «Սննդամթերքի անվտանգության պետական վերահսկողության մասի» օրենքով Լիազոր մարմնին (նախարարություն) վերապահված չէ գիտական կազմակերպությանը լիազորություններ տալու (նշանակելու), կասեցնելու կամ դադարեցնելու իրավասություն, ինչը հանդիսանում է օրենքի կարգավորման առարկա (տես օրինակ՝ «Տեխնիկական կանոնակարգման մասին» օրենքի 9-րդ հոդվածի 1-ին մասի 7-րդ կետը)։ 
Սույն դիտարկումը վերաբերում է նաև Նախագծի հավելվածի 15-րդ կետին։  




























2․ Նախագծի հավելվածի 4-րդ կետի 7-րդ ենթակետի համաձայն՝ գիտական կազմակերպությունը պետք է գործի՝ պետական կառավարման մարմինների ենթակայությամբ։ 
Հիշյալ կետի կարգավորումը խնդրահարույց է, քանի որ Նախագծի հավելվածի 4-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները, ուստի անընդունելի է սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատում իրականացնելու լիազորություններ ստանալու իրավունքը վերապահել միայն պետական կառավարման մարմինների ենթակայությամբ գործող կազմակերպություններին:  



























































[bookmark: _Hlk176355148]3․ Նախագծի հավելածի 9-րդ կետի համաձայն՝ կարգի 4-րդ կետով սահմանված բոլոր փաստաթղթերը չներկայացնելու և սույն կարգի 8-րդ կետով սահմանված ժամկետում թերությունները չվերացնելու դեպքում՝ հայտը մերժվում է և երկու աշխատանքային օրվա ընթացքում թղթային կամ էլեկտրոնային եղանակով տեղեկացվում է հայտատուին: Առաջւարկում եմ լրացնել կարգավորում առ այն, որ քննարկվող կետով սահմանված հիմքով հայտը մերժելն արգելք չէ հետագայում լրամշակված հայտ նորից ներկայացելու համար։
Նշված դիտարկումը վերաբերում է նաև Նախագծի հավելվածի 18-րդ կետին։
4․ Նախագծի հավելվածի 12-րդ կետի համաձայն՝ ներկայացված հայտի և կից փաստաթղթերի ուսումնասիրության` սույն կարգով սահմանված պահանջների համապատասխանությունը պարզելու նպատակով, ինչպես նաև սույն կարգի 22-րդ կետի համաձայն ներկայացված հաշվետվությունների ներկայացման օրը լիազոր մարմնի ղեկավարի հրամանով ստեղծվում է 7 անդամից կազմված աշխատանքային խումբ, որի կազմը և աշխատակարգը հաստատվում է լիազոր մարմնի ղեկավարի հրամանով: Կազմում ընդգրկվում են լիազոր մարմնի համապատասխան ստորաբաժանման երեք մասնագետներ, շահագրգիռ պետական մարմիններից երկու և ոլորտին առնչվող մասնագիտական կազմակերպություններից երկու  համապատասխան մասնագետներ:
Իրավական որոշակիության սկզբունքի ապահովման նպատակով, առաջարկում եմ պարզաբանել, ապա նաև Նախագծում կարգավորել, թե՝ ի՞նչ սկզբունքներից ելնելով է ընտրվելու աշխատանքային խմբի կազմը։ 
Միևնույն ժամանակ, խնդրահարույց է նաև Էկոնոմիկայի նախարարին՝ աշխատանքային խումբ ստեղծելու վերաբերյալ լիազորություն վերապահելու մասին կարգավորումն, այն տեսանկյունից, որ աշխատանքային խումբը, «Վարչարարության հիմունքների և վարչական վարույթի մասին» օրենքի իմաստով փաստացի իրականացնելու է վարչարարություն (վարչական վարույթի ընթացիկ փուլը)։ Մինչդեռ  Նախարարը օրենքով լիազորված չէ հիշատակված գործառույթներով օժտված աշխատանքային խմբին ստեղծել իր հրամանով, նկատի ունենալով, որ այն իրավական ակտը, որով ստեղծվելու է աշխատանքային խումբը, լինելու է նորմատիվ բնույթի իրավական ակտ, իսկ Նախարարին՝ ենթաօրենսդրական իրավական ակտով, վարչարարություն իրականացնելու լիազորություններով օժտված աշխատանքային խումբ ստեղծելու մասին նորմատիվ բնույթի իրավական ակտ ընդունելու լիազորություն օրենքով վերապահված չէ։ 





























5․ Նախագծի 13-րդ կետի համաձայն՝ աշխատանքային խումբը իրականացնում է յուրաքանչյուր հայտի և կից փաստաթղթերի ուսումնասիրում, և լիազոր մարմնի ղեկավարին է ներկայացնում սույն կարգով սահմանված պահանջներին համապատասխանության կամ անհամապատասխանության վերաբերյալ եզրակացություն։
Առաջարկում եմ Նախագծում հստակ սահմանել այն դեպքերը, որոնց դեպքում աշխատանքային խումբը տալու է անհամապատասխանության վերաբերյալ եզրակացություն։



6․ Նախագծի հավելվածի 4-րդ գլխով նախատեսված կարգավորումները վերաբերում են Գիտական կազմակերպությանը տրված լիազորության կասեցմանը կամ դադարեցմանը, որը սակայն հանդիսանում է օրենքի կարգավորման առարկա։ 














7․ Նախագծի 23-րդ կետի համաձայն՝ Ներկայացված հաշվետվությունը ուսումնասիրվում է տաս աշխատանքային օրվա ընթացքում աշխատանքային խմբի կողմից։ Եթե լիազոր մարմինը հայտնաբերում է, որ ռիսկի գնահատումն իրականացնող գիտական  կազմակերպությունը չի իրականացնում կամ խախտում է իր պարտականությունները` սույն կարգով սահմանված չափանիշներին անհամապատասխանություններ արձանագրելու դեպքում, ապա դրանց հայտնաբերումից հետո երկու աշխատանքային օրվա ընթացքում լիազոր մարմինը ընդունում է ռիսկի գնահատման լիազորություն ստացած գիտական կազմակերպության ռիսկի գնահատման գործունեությունը կասեցնելու վերաբերյալ հրաման և մեկ աշխատանքային օրվա ընթացքում թղթային կամ էլեկտրոնային եղանակով  ծանուցում է գիտական կազմակերպությանը։
Գտնում եմ, որ նշված կարգավորումը խիստ խնդրահարույց է, նկատի ունենալով, որ ռիսկի գնահատում իրականացնող գիտական կազմակերպության կողմից իր պարտականությունները չիրականացնելու կամ խախտելու հետ կապված հանգամանքներն, ըստ էության, կարող են պարզվել վերահսկողական գործառույթի շրջանակներում, ինչն անընդունելի է, քանզի եթե անգամ պայմանականորեն ընդունենք, որ Լիազոր մարմինն իրավասու է նշանակել Գիտական կազմակերպությանը, միևնույն է Նախարարությունը չի կարող վերահսկել Գիտական կազմակերպությանը, հաշվի առնելով շահերի բախումը։
	
	


1․Չի ընդունվել։
«Տեխնիկական կանոնակարգման մասին» օրենքով սահմանված են համապատասխանության գնահատման մարմինների նշանակման ընթացակարգը, այն ինչ ««Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» 2024 թվականի ապրիլի 12-ի ՀՕ-210-Ն  օրենքի 7-րդ հոդվածի 3-րդ մասում կատարվել է փոփոխություն և «նշանակում» բառը փոխարինվել է «լիազորություններ» բառով, իսկ լիազորությունների տրման գործընթացը որևէ կապ չունի նշանակման գործընթացի հետ և «Տեխնիկական կանոնակարգման մասին» օրենքի կարգավորման առարկա չի հանդիսանում։
«Սննդամթերքի անվտանգության պետական վերահսկողության մասին» օրենքի 7-րդ հոդվածի 3-րդ մասի համաձայն Ռիսկի գնահատումն իրականացնում է գիտական կազմակերպությունը (կենտրոնը), որին լիազորություններ տրվում, դրանք կասեցվում կամ դադարեցվում են Կառավարության սահմանած կարգով, այսինքն օրենքում  սահմանվել է լիազորման, կասեցման և դադարեցման իրավական հիմքը, իսկ դեպքերը սահմանվել են ներկայացված նախագծում՝ Կառավարության սահմանած կարգով։ 
2․Չի ընդունվել։
Հիմնվելով միջազգային առաջավոր փորձի վրա՝ պետք է մատնանշել, որ գիտական կենտրոնը հասանելիություն պետք է ունենա սննդի անվտանգության բնագավառում ստուգումների արդյունքներում ստացված լաբորատոր տվյալներին, ինչպես նաև  օգտագործի խիստ կարևոր պետական մոնիթորինգային ծրագրերի արդյունքները, ինչպես նաև անասնաբուժության և բուսասանիտարիայի ոլորտներում։  Հաշվի առնելով աշխարհաքաղաքական իրավիճակը՝ ցանկացած օտարերկրյա կազմակերպություն կարող է ՀՀ-ում բացել գրասենյակ և տիրապել ՀՀ ազգային անվտանգությանը վերաբերող տվյալերի: Նման տվյալները ներառում են սննդամթերքի աղտոտվածության, բռնկման դեպքերի և սննդի պաշարների բաշխման մանրամասներ, ինչպես նաև կենդանիների հատուկ վտանգավոր հիվանդությունների՝ այդ թվում կենդանիների և մարդու համար ընդհանուր հիվանդությունների առկայության, տարածվածության, հարուցիչների վերաբերյալ  որոնք անբաժանելի են հանրային առողջության համար հնարավոր ռիսկերը բացահայտելու և մեղմելու համար, ինչպես նաև կարող են օգտագործվել որպես կենսաբանական զենք։ Այս տվյալների գաղտնիության և ամբողջականության ապահովումը կարևոր է, քանի որ ցանկացած խախտում կամ չարաշահում կարող է վտանգել ազգային անվտանգությունը և սննդի մատակարարման շղթայի անվտանգությունը։ Քանի որ կենտրոնը պետք է մշակի այն տվյալները, որոնք կարող են դասակարգվել որպես պետական ​​գաղտնիք, պետական կարգավիճակի պահպանումը երաշխավորում է, որ այս կարևոր տեղեկատվությունը պաշտպանված է պետական վերահսկողության ներքո: Միաժամանակ աշխարհի շատ երկրներում օրինակ Իտալիա, Գերմանիա, Նիդեռլանդներ, Լեհաստան և այլն սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կենտրոնները ունեն պետական կարգավիճակ և գործում են կառավարության վերահսկողության ներքո, ինչպես նաև պետական կարգավիճակը նպաստում է անկողմնակալության միջավայրին` ապահովելով, որ ռիսկերի գնահատումն իրականացվի գիտական ​​ապացույցների հիման վրա` առանց առևտրային կազմակերպությունների կողմից արտաքին ճնշումների:
3․Ընդունվել է։






4․ Տրվում է պարզաբանում
Աշխատանքային խմբի կազմը ընտրվում է հաշվի առնելով թե, որ ոլորտով է գիտական կազմակերպությունը ցանկանում լիազորվել որպես ռիսկի գնահատում իրականացնող մարմին, օրինակ եթե սննդամթերքի անվտանգության ոլորտում է ցանկանում լիազորվել, հետևաբար համապատասխան մասնագետները ընտրվում են տվյալ ոլորտից։ Ինչ վերաբերում է նախարարը իրավասու չէ ստեղծել աշխատանքային խումբ իր հրամանով, հետևաբար օրենքում հստակ սահմանվել է, որ  Ռիսկի գնահատումն իրականացնում է գիտական կազմակերպությունը (կենտրոնը), որին լիազորություններ տրվում, դրանք կասեցվում կամ դադարեցվում են Կառավարության սահմանած կարգով, հետևաբար կարգով սահմանվել են ընթացակարգերը և դեպքերը։ Հարկ է նշել, որ կարգը մշակվել է ՀՀ կառավարության 2022 թվականի սպետեմբերի 16-ի N 1448-Ն որոշման համանման, որտեղ նախարարին վերապահված է, որ իր հրամանով ստեղծել հանձնաժողով ռեֆերենս լաբորատորիա նշանակելու համար և «Սննդամթերքի անվտանգության պետական վերահսկողության մասին» օրենքում նույնպես չկա սահմանված նման լիազորություն։ Այս համատեքստում, եթե դիտարկենք Ձեր կողմից ներկայացված առաջարկությունները, ապա նույն  ՀՀ կառավարության 2022 թվականի սպետեմբերի 16-ի N 1448-Ն որոշումը նույնպես հակասում է իրավական որոշակիության սկզբունքին, քանի որ երկու դեպքում էլ պետք է սահմանվեն նույն ընթացակարգերը ուղղակի մի դեպքում ռեֆերենս լաբորատորիայի նշանակման մասին է մյուս դեպքում ռիսկի գնահատման գիտական կենտրոնի լիազորման։ 
  Միաժամանակ տվյալ կետում կատարվել է փոփոխություն Տեսչական մարմինների աշխատանքների համակարգման գրասենյակի հետ աշխատանքային կարգով քննարկման արդյունքների հիման վրա։
5․ Տրվում է պարզաբանում
Նախագծից պարզ է, եթե 4-րդ կետով սահմանված չափանիշներից որևէ մեկը բացակայում է ուրեմն չի համապատասխանում և տրվում է անհամապատասխանության վերաբերյալ եզրակացություն։
Միաժամանակ տվյալ կետում ավելացվել է «4-րդ կետ» բառերը։
6. Չի ընդունվել։
«Սննդամթերքի անվտանգության պետական վերահսկողության մասին» օրենքի 7-րդ հոդվածի 3-րդ մասի համաձայն Ռիսկի գնահատումն իրականացնում է գիտական կազմակերպությունը (կենտրոնը), որին լիազորություններ տրվում, դրանք կասեցվում կամ դադարեցվում են Կառավարության սահմանած կարգով, այսինքն օրենքում  սահմանվել է լիազորման, կասեցման և դադարեցման իրավական հիմքը, իսկ դեպքերը սահմանվել են ներկայացված նախագծում՝ Կառավարության սահմանած կարգով։
7․Չի ընդունվել։
Անհամապատասխանությունները հայտնաբերվում են ռսիկի գնահատման կենտրոնի կողմից ներկայացված հաշվետվությունների ուսումնասիրության արդյունքում և գիտական կազմակերպությունները չեն գործում նախարարության ենթակայության ներքո և շահերի բախում չի կարող լինել։

	Քննարկելով «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․
Նախագծի հավելվածի 7-րդ կետի 7-րդ ենթակետի համաձայն՝ գիտական կազմակերպությունը պետք է գործի՝ պետական կառավարման մարմինների ենթակայությամբ։ Վերոգրյալ դրույթի վերաբերյալ տեսչական մարմինների աշխատանքների համակարգման գրասենյակը /այսուհետ՝ Գրասենյակ/ պնդում է իր՝ բազմիցս ներկայացված դիրքորոշումը առ այն, որ հիշյալ կետի կարգավորումը խնդրահարույց է, քանի որ Նախագծի հավելվածի 7-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները, ուստի անընդունելի է սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատում իրականացնելու լիազորություններ ստանալու իրավունքը վերապահել միայն պետական կառավարման մարմինների ենթակայությամբ գործող կազմակերպություններին: 
	




































































































Վերոգրյալից զատ առկա են որոշ իրավական և տեխնիկական բնույթի առաջարկություններ, մասնավորապես․
1․ Նախագծի հավելվածի 2-րդ կետում «դրանից» բառը առաջարկում եմ փոխարինել «դրանցից» բառով։
2․ Նախագծի 4-րդ և 5-րդ կետերում սահմանվել են դրույթներ առ այն, որ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կազմակերպությունն իր գործունեության ընթացքում տիրապետում և տնօրինում է նմուշներին, լաբորատոր փորձաքննության արդյունքերին, այդ թվում նաև պետական մոնիթորինգային ծրագրերի արդյունքներին, ինչպես նաև տնօրինում է սննդամթերքի աղտոտվածության, կենդանիների հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչների, դրանց բռնկման դեպքերին, սննդի պաշարների բաշխման, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածության վերաբերյալ տվյալներին։
Վերոգրյալ ձևակերպումները առաջարկում եմ խմբագրել իրավական որոշակիության ապահովման և գործնականում հնարավոր տարընթերցումները բացառելու նպատակով, քանի որ անհասկանալի է, օրինակ, փորձաքննության արդյունքները տնօրինելու վերաբերյալ դրույթը, կամ առհասարակ ինչ ընթացակարգով են կազմակերպությանը հասանելի դարձվելու թվարկված տեղեկությունները, որ մարմնի կողմից և այլն։ Միաժամանակ, առաջարկում եմ առհասարակ վերանայել սննդամթերքի աղտոտվածության վերաբերյալ դրույթը՝ փոխարինելով այն սննդամթերքի աղտոտում դրույթով՝ հիմք ընդունելով Սննդամթերքի անվտանգության մասին օրենքը։  
3․ Նախագծի  հավելվածի 6-րդ կետով սահմանվում են դրույթներ՝ սննդամթերքի անվտանգության, անասնաբուժության և բուսասանիտարիայի ոլորտների ռիսկի գնահատման տարեկան գործողությունների ծրագիրը տվյալ ոլորտներում վերահսկողություն իրականացնող լիազոր մարմնի կողմից  մշակելու վերաբերյալ։ Մինչդեռ, տրամաբանական է, որ իր գործողությունների տարեկալ ծրագիրը պետք է կազմի հենց ինքը՝ գիտական կենտրոնը։ Ուստի առաջարկում եմ վերանայել կարգավորումը, դիտարկելով նաև ծրագիրը տվյալ ոլորտում քաղաքականություն մշակող մարմնի /Էկոնոմիկայի նախարարության/ և վերահսկողություն իրականացնող լիազոր մարմնի հետ համաձայնեցնելու հարցը։ 
4․ Նախագծի հավելվածի 12-րդ կետը լրամշակվել է՝ հիմք ընդունելով Գրասենյակի կողմից ներկայացված առաջարկությունը, ըստ այդմ, ևս մեկ անգամ առաջարկում եմ  դիտարկել նաև 21-րդ կետում համապատասխան կարգավորում նախատեսելու հարցը՝ լրացնելով դրույթ առ այն, որ  քննարկվող կետով սահմանված հիմքով հայտը մերժելն արգելք չէ հետագայում լրամշակված հայտ նորից ներկայացելու համար։ 
5․ Նախագծի 13-րդ կետի համաձայն՝ աշխատանքային խումբը իրականացնում է յուրաքանչյուր հայտի և կից փաստաթղթերի ուսումնասիրում, և լիազոր մարմնի ղեկավարին է ներկայացնում կարգով սահմանված պահանջներին համապատասխանության կամ անհամապատասխանության վերաբերյալ եզրակացություն։ Ըստ այդմ, պարզ չէ, թե օրինակ միաժամանակ մի քանի կազմակերպությունների՝ սահմանված պահանջներին բավարարելու պարագայում ինչ չափանիշների հիման վրա է ընտրվելու մեկ կազմակերպություն, այն է՝ ինչ հիմքով է տրվելու նախապատվություն որևէ կազմակերպությանը։





6․ Նախագծի հավելվածի 25-րդ կետով սահմանվում է դրույթ առ այն, որ գիտական կազմակերպությանը սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնելու լիազորություններ տալու պահից՝ ռիսկի գնահատումն իրականացնող գիտական կազմակերպության տնօրենը տվյալ ոլորտների համար հաշվետու է ՀՀ էկոնոմիկայի նախարարին։ Վերոգրյալ դրույթը առաջարկում եմ առհասարակ վերանայել, քանի որ վերջինս նաև Նախագծով սահմանվող կազմակերպության՝ պետական կառավարման մարմինների ենթակայությամբ գործելու պարագայում հատկապես խնդրահարույց է, քանի որ ստացվելու է մի իրավիճակ, երբ մի պետական կառավարման համակարգի մարմնի ենթակայությամբ գործող կազմակերպության ղեկավարի համար սահմանվելու է մեկ այլ մարմնի ղեկավարին ենթակա լինելու վերաբերյալ դրույթ։ 




7․ Նախագծի հավելվածի 27-րդ կետում առաջարկում եմ վերանայել գիտական կազմակերպության գործունեությունը կասեցնելու վերաբերյալ կարգավորումը, քանի որ լիազոր մարմինը կարող է ընդամենը կասեցնել գիտական կազմակերպության նշանակումը, բայց ոչ երբեք գործունեությունը։  
Նույն կետի 2-րդ ենթակետում անհրաժեշտ է հստակեցնել, թե ինչպես են հայտնաբերվելու դրանով թվարկված խախտումները։
 
















[bookmark: _Hlk178587583]8․Նախագծի հավելվածի 28-րդ կետում առաջարկում եմ «սույն կարգի կասեցման» բառերը փոխարինել «սույն կարգով նախատեսված կասեցման հիմքերը» բառերով։
	
	Տրվում է պարզաբանում։
[bookmark: _Hlk176855325][bookmark: _Hlk176855560]  Սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական ​​կենտրոնի լիազորումը առաջնային է և կարևոր հանրապետությունում սննդամթերքի անվտանգության, անասնաբուժության և բուսասանիտարիայի ոլորտներում տվյալների ամբողջականության, անվտանգության և հուսալիության ապահովման համար: Հիմնվելով միջազգային առաջավոր փորձի վրա՝ պետք է մատնանշել, որ գիտական կենտրոնը պետք է հասանելիություն ունենա սննդամթերքի անվտանգության, անասնաբուժության և բուսասանիտարիայի բնագավառներում ստուգումների արդյունքներում ստացված լաբորատոր տվյալներին, ինչպես նաև  օգտագործի խիստ կարևոր պետական մոնիթորինգային ծրագրերի արդյունքները։ 
[bookmark: _Hlk176855711]   Հաշվի առնելով աշխարաքաղաքական իրավիճակը՝ ցանկացած օտարերկրյա կազմակերպություն կարող է ՀՀ-ում ստեղծել գրասենյակ և տիրապել ՀՀ ազգային անվտանգության վերաբերող տվյալների՝ նմուշների հավաքածուներին, լաբորատոր փորձաքննության արդյունքերին՝ սննդամթերքի աղտոտման, ինչպես նաև կենդանիների կարանտինային, հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչներին, տարածվածությանը, դրանց բռնկման դեպքերին, սննդի պաշարների բաշխման մանրամասներին, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածությանը: Այս տվյալները ունեն ռազմավարական նշանակություն և գաղտնիության ապահովումը կարևոր է ազգային անվտանգության տեսանկյունց։ 
  Հաշվի առնելով վերոգրյալը՝ պետական կառույցի կարգավիճակի պահպանումը երաշխավորում է, որ այս ռազմավարական տեղեկատվությունը պաշտպանված է պետական վերահսկողության ներքո:
   Միաժամանակ ներկայացվում է աշխարհի առաջատար երկրների փորձը՝ Իտալիա, Գերմանիա, Նիդեռլանդներ, Իռլանդիա, Պորտուգալիա, Լեհաստան, Չինաստան և այլն։ Վերը նշված երկրներում սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կենտրոնները ունեն պետական կարգավիճակ և գործում են կառավարության վերահսկողության ներքո, ինչպես նաև պետական կարգավիճակը նպաստում է անկողմնակալության միջավայրին` ապահովելով, որ ռիսկերի գնահատումն իրականացվի առկա գիտական տվյալների ​​(ապացույցների) հիման վրա` առանց առևտրային կազմակերպությունների կողմից արտաքին ճնշումների:
Գերմանիա
Ռիսկերի գնահատման դաշնային ինստիտուտը (BfR) գործում է Պարենի և գյուղատնտեսության դաշնային նախարարության իրավասության ներքո՝ ապահովելով ռիսկերի անաչառ և գիտականորեն հիմնավորված գնահատականներ:
Նիդեռլանդներ
Հանրային առողջության և շրջակա միջավայրի ազգային ինստիտուտը (RIVM) իրականացնում է սննդի անվտանգության գնահատումներ և գործում է Առողջապահության, բարեկեցության և սպորտի նախարարության ներքո:
Իտալիա
Առողջապահության ազգային ինստիտուտը (ISS) իրականացնում է սննդամթերքի անվտանգության ռիսկերի համապարփակ գնահատումներ՝ գործելով որպես պետության կողմից վերահսկվող կազմակերպություն:
Լեհաստան
Հանրային առողջության ազգային ինստիտուտը – Հիգիենայի ազգային ինստիտուտը (NIZP-PZH) գործում է Առողջապահության նախարարության ներքո՝ տրամադրելով սննդամթերքի անվտանգության անաչառ և հուսալի գնահատումներ:



1․ Ընդունվել է։

2․ Ընդունվել է։

















3. Ընդունվել է։







4․ Ընդունվել է։




5․ Ընդունվել է։
Տրվում է պարզաբանում։
Հանրապետությունում մեկից ավելի պետական գիտական կազմակերպությունների առկայության դեպքում՝ հայտ ներկայացնելիս որևէ ոլորտում լիազորվելու համար՝ սույն կարգով սահմանված չափանիշներին համապատասխանելու դեպքում կլիազորվեն տվյալ ոլորտում մեկից ավելի գիտական կազմակերպություններ։
6․ Ընդունվել է։
Տրվում է պարզաբանում։
Գիտական կազմակերպությանը սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնելու լիազորություններ տալու պահից՝ ռիսկի գնահատումն իրականացնող գիտական կազմակերպության տնօրենը տվյալ ոլորտների համար հաշվետու է Հայաստանի Հանրապետության էկոնոմիկայի նախարարին։
7․ Ընդունվել է։
Տրվում է պարզաբանում։
 Նախագծի բովանդակությունից էլ պարզ է, որ այս կարգով կարգավորվում են գիտական կազմակերպությանը (կենտրոնին) (այսուհետ՝ գիտական կազմակերպություն) սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատումն իրականացնելու լիազորություններ տալու, կասեցնելու կամ դադարեցնելու հետ կապված հարաբերությունները, հետևաբար կասեցվում է, ոչ թե գիտական կենտրոնի ամբողջ գործունեությունը, այլ այն մասը միայն, որին լիազոր մարմնի ղեկավարի հրամանով տրվել է լիազորություն։
Սույն նախագծի 26-րդ կետում կատարվել է լրացում՝ խախտումները հայտնաբերելու վերաբերյալ։

8․ Ընդունվել է։

	Վարչապետի աշխատակազմի
Տեսչական մարմինների աշխատանքների համակարգման գրասենյակ
	24․10․2024

	
	N 02/16.17/36344-2024

	Քննության առնելով «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․
Նախագծի հավելվածի 8-րդ կետի 6-րդ ենթակետի համաձայն՝ գիտական կազմակերպությունը պետք է՝ գործի պետական կառավարման մարմինների ենթակայությամբ։ Վերոգրյալ դրույթի վերաբերյալ տեսչական մարմինների աշխատանքների համակարգման գրասենյակը պնդում է իր՝ բազմիցս ներկայացված դիրքորոշումն առ այն, որ հիշյալ կետի կարգավորումը խնդրահարույց է, քանի որ Նախագծի հավելվածի 8-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները, ուստի անընդունելի է սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատում իրականացնելու լիազորություններ ստանալու իրավունքը վերապահել միայն պետական կառավարման մարմինների ենթակայությամբ գործող կազմակերպություններին: 






































































































































Վերոգրյալից զատ առկա են որոշ իրավական և տեխնիկական բնույթի առաջարկություններ, մասնավորապես․
 1.Նախագծի 4-րդ և 5-րդ կետերում սահմանվել են դրույթներ առ այն, որ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կազմակերպությանն իր գործունեության ընթացքում հասանելի են  նմուշներ և լաբորատոր փորձաքննության արդյունքների ամբողջական տեղեկատվությունը, ինչպես նաև պետական մոնիթորինգային ծրագրերի արդյունքները, որոնք տրամադրվում է վերահսկողություն իրականացնող լիազոր մարմնի (այսուհետ՝ Սննդամթերքի անվտանգության տեսչական մարմին) կողմից։ Գիտական կազմակերպությանը սննդամթերքի անվտանգության, անասնաբուժության և բուսասանիտարիայի ոլորտներում հասանելի են սննդամթերքի աղտոտման, կենդանիների հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչների, դրանց բռնկման դեպքերին, սննդի պաշարների բաշխման, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածության վերաբերյալ տվյալները։
 Վերոգրյալ ձևակերպումները առաջարկում եմ խմբագրել իրավական որոշակիության ապահովման և գործնականում հնարավոր տարընթերցումները բացառելու նպատակով, քանի որ անհրաժեշտ է պարզաբանել, օրինակ, փորձաքննության արդյունքների վերաբերյալ դրույթը, կամ առհասարակ ինչ ընթացակարգով են կազմակերպությանը հասանելի դարձվելու թվարկված տեղեկությունները և այլն։ 
2․ Նախագծի 17-րդ կետի համաձայն՝ աշխատանքային խումբը իրականացնում է յուրաքանչյուր հայտի և կից փաստաթղթերի ուսումնասիրում, և լիազոր մարմնի ղեկավարին է ներկայացնում կարգով սահմանված պահանջներին համապատասխանության կամ անհամապատասխանության վերաբերյալ եզրակացություն։ Ըստ այդմ, պարզ չէ, թե օրինակ միաժամանակ մի քանի կազմակերպությունների՝ սահմանված պահանջներին բավարարելու պարագայում ինչ չափանիշների հիման վրա է ընտրվելու մեկ կազմակերպություն, այն է՝ ինչ հիմքով է տրվելու նախապատվություն որևէ կազմակերպությանը։



















3. Անհրաժեշտ է հիմնավորել և պարզաբանել՝ Նախագծի հավելվածի 25-րդ կետով՝ գիտական կազմակերպությանը, ռիսկի գնահատման արդյունքների հիմքով՝ սննդամթերքի անվտանգության, անասնաբուժության և բուսասանիտարիայի ոլորտների օրենսդրության կատարելագործման վերաբերյալ առաջարկություն ներկայացնելու իրավասություն վերապահելու վերաբերյալ դրույթը, նկատի ունենալով, որ այն իր բնույթով ավելի շատ պետական մարմնի գործառույթ է:




































5. Նախագծի հավելվածի 26-րդ կետի համաձայն՝ լիազոր մարմինը ցանկացած ժամանակ կարող է իրականացնել ուսումնասիրություն՝ կարգի 8-րդ կետով սահմանված պահանջների համապատասխանության վերաբերյալ։ 
Գտնում եմ, որ հիշյալ դրույթը խնդրահարույց է այն տեսանկյունից, որ կարգի 8-րդ կետով նախատեսված պահանջներին համապատասխանության հարցը ենթակա է պարզման ոչ թե ցանկացած ժամանակ լիազոր մարմնի կողմից, այլ հայտը ներկայացնելուց հետո՝ աշխատանքային խմբի կողմից: Միաժամանակ, նկատի ունենալով, որ Նախագծի հավելվածում բացահայտված չէ ուսումնասիրություն իրականացնելու հիմքը և ուսումնասիրության հետևանքը, ուստի անհրաժեշտ է Նախագծում հստակեցնել: Նաև նշված դրույթը ենթակա է խմբագրման, հաշվի առնելով, որ առկա ձևակերպմամբ լիազոր մարմնին վերապահվում է վերահսկողական գործառույթին բնորոշ՝ ուսումնասիրություն իրականացնելու լիազորություն՝ իր իսկ կողմից նշանակված գիտական կազմակերպության՝ կարգի 8-րդ կետով նախատեսված պահանջներին համապատասխանության հարցը պարզելու նպատակով: 

6. Առաջարկում եմ Նախագծի հավելվածի 28-րդ կետի 1-ին և 2-րդ ենթակետերում հստակեցնել, թե ինչպես են հայտնաբերվելու այդ ենթակետերով նախատեսված խախտումները։
























7. Առաջարկում եմ Նախագծի հավելվածի 33-րդ կետի «գործունեության» բառից առաջ լրացնել «ռիսկի գնահատման» բառերը:
	
	


Տրվում է պարզաբանում։
ՀՀ էկոնոմիկայի նախարարության կողմից իրավական ակտի նախագծի մշակման շրջանակներում  կատարվել են բազմաթիվ ուսումնասիրություններ, ինչպես նաև քննարկումներ միջազգային առաջատար փորձագետների հետ, թե ինչ սկզբունքով են իրենց գործունեությունը ծավալուն ռիսկի գնահատման կենտրոնները և վերջնական եզրահանգումները հանգեցրել են նրան, որ ռիսկի գիտական կենտրոնը պետական կառույց է, քանի որ ռիսկի գնահատման կենտրոնը ունի ռազմավարական նշանակություն տվյալ երկրի համար։ Համաձայն «Սննդամթերքի անվտանգության պետական վերահսկողության մասին» օրենքի 7-րդ հոդվածի պետական վերահսկողությունն իրականացվում է ռիսկի վերլուծության հիման վրա, իսկ ռիսկի վերլուծությունը կազմված է ռիսկի գնահատման, ռիսկի կառավարման և ռիսկի հաղորդակցության երեք առանձին փոխկապակցված փուլից, այսինքն ռիսկի գնահատումը ռիսկի վերլուծության մի մասն է կազմում, որը պետական վերահսկողական գործառույթ է։   Միաժամանակ ներկայացվում է նախարարության հիմավորումը, ռիսկի գնահատման կենտրոնի պետական կարգավիճակի վերաբերյալ։ 
  Սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական ​​կենտրոնի լիազորումը առաջնային է և կարևոր հանրապետությունում սննդամթերքի անվտանգության, անասնաբուժության և բուսասանիտարիայի ոլորտներում տվյալների ամբողջականության, անվտանգության և հուսալիության ապահովման համար: Հիմնվելով միջազգային առաջավոր փորձի վրա՝ պետք է մատնանշել, որ գիտական կենտրոնը պետք է հասանելիություն ունենա սննդամթերքի անվտանգության, անասնաբուժության և բուսասանիտարիայի բնագավառներում ստուգումների արդյունքներում ստացված լաբորատոր տվյալներին, ինչպես նաև  օգտագործի խիստ կարևոր պետական մոնիթորինգային ծրագրերի արդյունքները։ 
   Հաշվի առնելով աշխարաքաղաքական իրավիճակը՝ ցանկացած օտարերկրյա կազմակերպություն կարող է ՀՀ-ում ստեղծել գրասենյակ և տիրապել ՀՀ ազգային անվտանգության վերաբերող տվյալների՝ նմուշների հավաքածուներին, լաբորատոր փորձաքննության արդյունքերին՝ սննդամթերքի աղտոտման, ինչպես նաև կենդանիների կարանտինային, հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչներին, տարածվածությանը, դրանց բռնկման դեպքերին, սննդի պաշարների բաշխման մանրամասներին, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածությանը: Այս տվյալները ունեն ռազմավարական նշանակություն և գաղտնիության ապահովումը կարևոր է ազգային անվտանգության տեսանկյունց։ 
  Հաշվի առնելով վերոգրյալը՝ պետական կառույցի կարգավիճակի պահպանումը երաշխավորում է, որ այս ռազմավարական տեղեկատվությունը պաշտպանված է պետական վերահսկողության ներքո:
   Միաժամանակ բազմաթիվ ուսումնասիրություններից ներկայացվում է աշխարհի մի շարք երկրների փորձը՝ ԱՄՆ, Ֆրանսիա, Իտալիա, Գերմանիա, Նիդեռլանդներ, Իռլանդիա, Ավստրիա, Լիտվիա, Իսլանդիա, Շվեդիա, ՈՒրուգվայ, Պորտուգալիա, Լեհաստան, Կորեա, Չինաստան և այլն։ Վերը նշված երկրներում սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կենտրոնները ունեն պետական կարգավիճակ և գործում են կառավարության վերահսկողության ներքո, ինչպես նաև պետական կարգավիճակը նպաստում է անկողմնակալության միջավայրին` ապահովելով, որ ռիսկերի գնահատումն իրականացվի առկա գիտական տվյալների ​​(ապացույցների) հիման վրա` առանց առևտրային կազմակերպությունների կողմից արտաքին ճնշումների:
Գերմանիա
Ռիսկերի գնահատման դաշնային ինստիտուտը (BfR) գործում է Պարենի և գյուղատնտեսության դաշնային նախարարության իրավասության ներքո՝ ապահովելով ռիսկերի անաչառ և գիտականորեն հիմնավորված գնահատականներ․
Նիդեռլանդներ
Հանրային առողջության և շրջակա միջավայրի ազգային ինստիտուտը (RIVM) իրականացնում է սննդամթերքի անվտանգության գնահատումներ և գործում է Առողջապահության, բարեկեցության և սպորտի նախարարության ներքո․
Իտալիա
Առողջապահության ազգային ինստիտուտը (ISS) իրականացնում է սննդամթերքի անվտանգության ռիսկերի համապարփակ գնահատումներ՝ գործելով որպես պետության կողմից վերահսկվող կազմակերպություն․
Լեհաստան
Հանրային առողջության ազգային ինստիտուտը – Հիգիենայի ազգային ինստիտուտը (NIZP-PZH) գործում է Առողջապահության նախարարության ներքո՝ տրամադրելով սննդամթերքի անվտանգության անաչառ և հուսալի գնահատումներ․
Ավստրիա 
Առողջապահության և Սննդամթերքի անվտանգության գործակալություն․ պատկանում է Սոցիալական հարցերի, առողջապահության, խնամքի և սպառողների պաշտպանության դաշնային նախարարությանը և Գյուղատնտեսության, անտառային տնտեսության, շրջանների և ջրային տնտեսության դաշնային նախարարությանը:
Լիտվա
 Սննդիամթերքի և անասնաբուժական ռիսկերի գնահատման ազգային ինստիտուտ․
 Ֆրանսիա
 ANSES-ը Սննդամթերքի, շրջակա միջավայրի և աշխատանքի առողջության և անվտանգության ֆրանսիական գործակալություն,  այն պետական ​​կառավարման մարմին է, որը հաշվետու է առողջապահության, բնապահպանության, գյուղատնտեսության, աշխատանքի և սպառողների հարցերի նախարարություններին․ 
 Կորեա 
Սննդամթերքի և դեղերի անվտանգության ազգային ինստիտուտ, որը հաշվետու է Կորեայի հանրապետության Սննդի և դեղերի անվտանգության նախարարությանը․ 
ԱՄՆ 
FDA-ը Սննդամթերքի և դեղերի  դաշնային կարգավորող գործակալություն է՝ Առողջապահության և մարդկանց համար  ծառայությունների մատուցման  դեպարտամենտում:

Տրվում է պարզաբանում
  Նախագծում նախատեսված է դրույթ այն մասին, որ հիշյալ տվյալները տրամադրվելու են Սննդամթերքի անվտանգության տեսչական մարմնի կողմից, այլապես ինչպես է հնարավոր ռիսկի գնահատում իրականցնել, եթե գիտական կենտրոնը չունենա համապատասխան տեղեկատվություն։ 





Տրվում է պարզաբանում
  Գիտական կենտրոնը, որպեսզի լիազորվի սննդամթերքի անվտանգության, անասնաբուժության և բուսասանիտարիայի ոլորտներում որպես ռիսկի գնահատում իրականացնող կազմակերպություն այն պետք է գործի պետական կառավարման մարմինների ենթակայությամբ, իսկ ՀՀ-ում վերը նշված յուրաքանչյուր ոլորտով առկա են մեկական գիտական կազմակերպություններ, որոնք կարող են լիազորվել իրականացնելու ռիսկի գնահատում։ Հետագայում նման գործառույթներ իրականացնող պետական գիտական այլ կազմակերպությունների առկայության դեպքում՝ քննարկվեն և մշակվեն վերջիններիս լիազորելու առաջնահերթությունները և վերոգրյալի համատեքստում կկատարվեն համապատասխան լրացումներ և փոփոխություններ։ 

Տրվում է պարզաբանում։
 Գիտական կենտրոնը նույնպես հանդիսանում է պետական կառույց, միաժամանակ գիտական կենտրոնը ռիսկի գնահատումը իրականացնում է գիտական ​​ապացույցների և հաշվարկներ միջոցով և վերջինիս կողմից իրականացված ռիսկի գնահատման նպատակը հանդիսանում է արժեքավոր գործիք քաղաքականություն մշակողների համար, ովքեր պետք է մշակեն և ընդունեն օրենքներ և ենթաօրենսդրական իրավական ակտեր, միաժամանակ «Սննդամթերքի անվտանգության պետական վերահսկողության մասին» օրենքի 7-րդ հոդվածի 5-րդ մասով սահմանված է, որ ռիսկի կառավարման ժամանակ, որը իրականացվում է վերահսկողություն իրականացնող մարմնի կողմից, անհրաժեշտ է ռիսկի գնահատման արդյունքերը և անհրաժեշտությունից ելնելով ընտրվում են ռիսկի կանխմանը, վերացմանը կամ նվազեցմանը ուղղված վերահսկողական գործողություններ, հետևաբար այն կապված նաև ոլորտի քաղաքականության մշակման համար, ուստի ռիսկի գնահատման կենտրոնը, ռիսկի գնահատման արդյունքերից ելնելով, ոլորտի քաղաքականությունը մշակող մարմնին կարող է ներկայացնել առաջարկություններ՝ օրենսդրությունը կատարելագործելու նպատակով։ Ի հավելումն վերը նշվածի՝ աշխարհի բոլոր երկրների ռիսկի գնահատման կենտրոնները գործում են այս սկզբունքով։ 
Մասամբ է ընդունվել է։
Տրվում է պարզաբանում։
  Աշխատանքային խումբը ուսումնասիրում է ներկայացված փաստաթղթերը հայտը ներկայացնելու ընթացքում, մինչդեռ լիազորվելոց հետո լիազոր մարմինը կարող է տարին մեկ անգամ ուսումնասիրել 8-րդ կետի 1-ին, 5-րդ, 7-րդ, 8-րդ և 9-րդ ենթակետերով սահմանված պահանջները պահպանվել են, թե՞ ոչ։

Տրվում է պարզաբանում
  Նախագծի հավելվածի 28-րդ կետի 1-ին ենթակետի դեպքում՝ ռիսկի գնահատման գիտական կազմակերպության գործունեությունը կասեցվում է, եթե նախարարությունը ունենում է հիմնավորված տեղեկատվություն այն մասին, որ գիտական կենտրոնը չի գործել անկախ, օբյեկտիվ և չի պահպանել ռազմավարական նշանակություն ունեցող տվյալների մասին տեղեկատվության գաղտնիությունը։ 
Իսկ նախագծի հավելվածի 28-րդ կետի 2-րդ ենթակետի դեպքում՝ 26-րդ կետի համաձայն՝ լիազոր մարմինը տարին մեկ անգամ կարող է կատարել ուսումնասիրություն նախագծով սահմանված 8-րդ կետի 1-ին, 5-րդ, 7-րդ, 8-րդ և 9-րդ ենթակետերով սահմանված պահանջների համապատասխանության վերաբերյալ, այսինքն ուսումնասիրության ընթացքում կարող է հայտնաբերել կան խախտումներ, թե՞ ոչ։ 

Ընդունվել է։

	Վարչապետի աշխատակազմի
Տեսչական մարմինների աշխատանքների համակարգման գրասենյակ

	Քննության առնելով «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ պնդում եմ նախկինում ներկայացված դիրքորոշումը հետևյալի մասին.
Նախագծի հավելվածի 8-րդ կետի 6-րդ ենթակետի համաձայն՝ գիտական կազմակերպությունը պետք է՝ գործի պետական կառավարման մարմինների ենթակայությամբ։ Վերոգրյալ դրույթի վերաբերյալ տեսչական մարմինների աշխատանքների համակարգման գրասենյակը պնդում է իր՝ բազմիցս ներկայացված դիրքորոշումն առ այն, որ հիշյալ կետի կարգավորումը խնդրահարույց է, քանի որ Նախագծի հավելվածի 8-րդ կետով նախատեսված բոլոր պայմանները կարող են բավարարել նաև մասնավոր ոլորտի գիտական կազմակերպությունները, ուստի անընդունելի է սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատում իրականացնելու լիազորություններ ստանալու իրավունքը վերապահել միայն պետական կառավարման մարմինների ենթակայությամբ գործող կազմակերպություններին: 
Վերոգրյալից զատ առկա են որոշ իրավական բնույթի առաջարկություններ, մասնավորապես․
1.Նախագծի 4-րդ և 5-րդ կետերում սահմանվել են դրույթներ առ այն, որ սննդամթերքի անվտանգության, անասնաբուժության և բուսասանիտարիայի ոլորտներում ռիսկի գնահատման գիտական կազմակերպությանն իր գործունեության ընթացքում հասանելի են  նմուշներ և լաբորատոր փորձաքննության արդյունքների ամբողջական տեղեկատվությունը, ինչպես նաև պետական մոնիթորինգային ծրագրերի արդյունքները, որոնք տրամադրվում է վերահսկողություն իրականացնող լիազոր մարմնի (այսուհետ՝ Սննդամթերքի անվտանգության տեսչական մարմին) կողմից։ Գիտական կազմակերպությանը սննդամթերքի անվտանգության, անասնաբուժության և բուսասանիտարիայի ոլորտներում հասանելի են սննդամթերքի աղտոտման, կենդանիների հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչների, դրանց բռնկման դեպքերին, սննդի պաշարների բաշխման, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի, տարածվածության վերաբերյալ տվյալները։
 Վերոգրյալ ձևակերպումները առաջարկում եմ խմբագրել իրավական որոշակիության ապահովման և գործնականում հնարավոր տարընթերցումները բացառելու նպատակով, քանի որ անհրաժեշտ է պարզաբանել, օրինակ, փորձաքննության արդյունքների վերաբերյալ դրույթը, կամ առհասարակ ինչ ընթացակարգով են կազմակերպությանը հասանելի դարձվելու թվարկված տեղեկությունները և այլն։ 
2․ Նախագծի 17-րդ կետի համաձայն՝ աշխատանքային խումբը իրականացնում է յուրաքանչյուր հայտի և կից փաստաթղթերի ուսումնասիրում, և լիազոր մարմնի ղեկավարին է ներկայացնում կարգով սահմանված պահանջներին համապատասխանության կամ անհամապատասխանության վերաբերյալ եզրակացություն։ Ըստ այդմ, պարզ չէ, թե օրինակ միաժամանակ մի քանի կազմակերպությունների՝ սահմանված պահանջներին բավարարելու պարագայում ինչ չափանիշների հիման վրա է ընտրվելու մեկ կազմակերպություն, այն է՝ ինչ հիմքով է տրվելու նախապատվություն որևէ կազմակերպությանը։

















3. Անհրաժեշտ է հիմնավորել և պարզաբանել՝ Նախագծի հավելվածի 25-րդ կետով՝ գիտական կազմակերպությանը, ռիսկի գնահատման արդյունքների հիմքով՝ սննդամթերքի անվտանգության, անասնաբուժության և բուսասանիտարիայի ոլորտների օրենսդրության կատարելագործման վերաբերյալ առաջարկություն ներկայացնելու իրավասություն վերապահելու վերաբերյալ դրույթը, նկատի ունենալով, որ այն իր բնույթով ավելի շատ պետական մարմնի գործառույթ է:











 4. Նախագծի հավելվածի 26-րդ կետի համաձայն՝ ռիսկի գնահատում իրականացնող գիտական կազմակերպությունը լիազորվում է 5 տարի ժամկետով՝ հայտում նշված ոլորտով։ Լիազոր մարմինը իր նախաձեռնությամբ տարին մեկ անգամ կարող է իրականացնել ուսումնասիրություն՝ սույն կարգի 8-րդ կետի 1-ին, 5-րդ, 7-րդ, 8-րդ և 9-րդ ենթակետերով սահմանված պահանջների համապատասխանության վերաբերյալ։ 
Գտնում եմ, որ հիշյալ դրույթը խնդրահարույց է այն տեսանկյունից, որ կարգի 8-րդ կետով նախատեսված պահանջներին համապատասխանության հարցը ենթակա է պարզման հայտը ներկայացնելուց հետո՝ աշխատանքային խմբի կողմից: Միաժամանակ, նկատի ունենալով, որ Նախագծի հավելվածում բացահայտված չէ ուսումնասիրություն իրականացնելու հիմքը և ուսումնասիրության հետևանքը, ուստի անհրաժեշտ է Նախագծում հստակեցնել: 

5. Առաջարկում եմ Նախագծի հավելվածի 28-րդ կետի 1-ին և 2-րդ ենթակետերում հստակեցնել, թե ինչպես են հայտնաբերվելու այդ ենթակետերով նախատեսված խախտումները։



	
	



Տրվում է պարզաբանում։
Նախագծի ամփոփաթերթում մանրամասն ներկայացված է ռիսկի գնահատման գիտական կենտրոնի պետական կառավարման ենթակայությամբ լինելու փաստը։








1․Տրվում է պարզաբանում։
Հիմք ընդունելով  ռիսկի գնահատման տարեկան գործողությունների ծրագիրը՝ Սննդամթերքի անվտանգության տեսչական մարմինը ռիսկի գնահատման կենտրոնին տրամադրելու է օրինակ մոնիթորինգային ծրագրի իրականացման արդյունքեփրը, որպեսզի գիտական կենտրոնը ունենա հնարավորություն ռիսկը գնահատելու։







2․ Տրվում է պարզաբանում։
Գիտական կենտրոնը, որպեսզի լիազորվի սննդամթերքի անվտանգության, անասնաբուժության և բուսասանիտարիայի ոլորտներում որպես ռիսկի գնահատում իրականացնող կազմակերպություն այն պետք է գործի պետական կառավարման մարմինների ենթակայությամբ, իսկ ՀՀ-ում վերը նշված յուրաքանչյուր ոլորտով առկա են մեկական գիտական կազմակերպություններ, որոնք կարող են լիազորվել իրականացնելու ռիսկի գնահատում։ Հետագայում նման գործառույթներ իրականացնող պետական գիտական այլ կազմակերպությունների առկայության դեպքում՝ քննարկվեն և մշակվեն վերջիններիս լիազորելու առաջնահերթությունները և վերոգրյալի համատեքստում կկատարվեն համապատասխան լրացումներ և փոփոխություններ։ 
3․Տրվում է պարզաբանում
Ռիսկի գնահատման իրականացումը ինքնանպատակ չի կատարվում, այլ նպատակը, որպեսզի պետական վերահոսկողությունը հիմնված լինի ռիսկի գնահատման հիման վրա։ Այս համատեքստում ռիսկի գնահատման կենտրոնը, որը հանդիսանում է պետական մարմին իր գնահատումների հիման վրա, եթե կա խնդիր, ապա կարող է քաղաքականություն մշակող լիազոր մարմնին ներկայացնել առաջարկություններ գործող օրենսդրությունը լավարկելու նպատակով։ 
4․Տրվում է պարզաբանում 
Հայտին կից փաստաթղթերը ուսումնասիրվում են լիազորման պահից առաջ և համապատասխանելու դեպքում լիազորվում է, լիազոր մարմինը իր նախաձեռնությամբ կարող է տարին մեկ անգամ իրականացնել ուսումնասիրություն պարզելու արդյոք լիազորվելուց հետո պահպանվել են  կարգով սահմանված պահանջները։ 
5․ Տրվում է պարզաբանում
Նախագիծը լրամշակվել է և սահմանվել, թե կարգով նախատեսված խախտումները ինչ ընթացակարգով են հայտնաբերվելու։

	Վարչապետի աշխատակազմի
Տեսչական մարմինների աշխատանքների համակարգման գրասենյակ
	
	

	Քննության առնելով «Գիտական կազմակերպությանը (կենտրոնին) ռիսկի գնահատում իրականացնելու լիազորություններ տալու, կասեցնելու կամ դադարեցնելու կարգը սահմանելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1. Նախագծի հավելվածի (այսուհետ՝ Հավելված) 7-րդ կետի 6-րդ ենթակետի համաձայն՝ գիտական կազմակերպությունը պետք է՝ գործի պետական կառավարման մարմինների ենթակայությամբ։ 
Հիշյալ դրույթի վերաբերյալ Տեսչական մարմինների աշխատանքների համակարգման գրասենյակի կողմից նախկինում ներկայացված դիտարկման վերաբերյալ տրվել է պարզաբանում այն մասին, որ հաճախ ռիսկի գնահատման, վերլուծության արդյունքները հրապարակման ենթակա չեն և պարունակում են պետական գաղտնիության տարրեր, որը  վերահսկության տեսակետից  մասնավոր կառույցների դեպքում խնդրահարույց է։ Միաժամանակ, նշվել է, որ «Սննդամթերքի անվտանգության պետական վերահսկողության մասին» օրենքի 7-րդ հոդվածի պետական վերահսկողությունն իրականացվում է ռիսկի վերլուծության հիման վրա, իսկ ռիսկի վերլուծությունը կազմված է ռիսկի գնահատման, ռիսկի կառավարման և ռիսկի հաղորդակցության երեք առանձին փոխկապակցված փուլից, այսինքն ռիսկի գնահատումը ռիսկի վերլուծության մի մասն է կազմում, որը պետական վերահսկողական գործառույթ է։   
Ըստ այդմ, հաշվի առնելով այն հանգամանքը, որ Հավելվածի 4-րդ կետի համաձայն՝ ռիսկի գնահատում իրականացնելու նպատակով պետական մոնիթորինգային ծրագրերի, լաբորատոր փորձաքննությունների արդյունքները, սննդամթերքի աղտոտման, կենդանիների հատուկ վտանգավոր վարակիչ հիվանդությունների՝ այդ թվում կենդանիների և մարդու համար ընդհանուր վարակիչ հիվանդությունների հարուցիչների, դրանց բռնկման դեպքերի, բույսերի կարանտին և բույսերի կարգավորվող ոչ կարանտին վնասկար օրգանիզմների առկայության, կազմի և տարածվածության վերաբերյալ տվյալները ռիսկի գնահատում իրականացնող կազմակերպությանը տրամադրվելու է Սննդամթերքի անվտանգության տեսչական մարմնի (այսուհետ նաև՝ Տեսչական մարմին) կողմից, իսկ նշված տվյալները կարող են կրել պետական գաղտնիք պարունակող տարրեր, միաժամանակ նկատի ունենալով, որ ռիսկի գնահատումը հանդիսանում է վերահսկողական գործառույթի մաս, առաջարկում եմ Հավելվածով սահմանել դրույթ այն մասին, որ սննդամթերքի անվտանգության, անասնաբուժության և բուսասանիտարիայի ոլորտների գիտական կազմակերպությունը պետք է ենթակա և հաշվետու լինի Տեսչական մարմնին: 





2․ Հավելվածի 16-րդ կետի համաձայն՝ աշխատանքային խումբն իրականացնում է յուրաքանչյուր հայտի և կից փաստաթղթերի ուսումնասիրում, և լիազոր մարմնի ղեկավարին է ներկայացնում սույն կարգի 7-րդ կետով սահմանված պահանջներին համապատասխանության կամ անհամապատասխանության վերաբերյալ եզրակացություն։ Ըստ այդմ, պարզ չէ, թե օրինակ միաժամանակ մի քանի կազմակերպությունների՝ սահմանված պահանջներին բավարարելու պարագայում ի՞նչ չափանիշների հիման վրա է ընտրվելու մեկ կազմակերպություն, այն է՝ ի՞նչ հիմքով է տրվելու նախապատվություն որևէ կազմակերպությանը։
3. Անհրաժեշտ է հիմնավորել և պարզաբանել՝ Հավելվածի 25-րդ կետով՝ գիտական կազմակերպությանը, ռիսկի գնահատման արդյունքների հիմքով՝ սննդամթերքի անվտանգության, անասնաբուժության և բուսասանիտարիայի ոլորտների օրենսդրության կատարելագործման վերաբերյալ առաջարկություն ներկայացնելու իրավասություն վերապահելու վերաբերյալ դրույթը, նկատի ունենալով, որ այն Նախագծի առարկայից դուրս է:


































4. Հավելվածի 27-րդ կետի 3-րդ ենթակետի համաձայն՝ գիտական կազմակերպության լիազորումը կասեցվում է, եթե՝ աշխատանքային խմբի կողմից հաշվետվության ուսումնասիրության ընթացքում հայտնաբերվում է անհամապատասխանություն՝ հաշվետվությամբ սահմանված պահանջների նկատմամբ։
Նկատի ունենալով, որ Հավելվածով սահմանված չէ հաշվետվության պահանջների վերաբերյալ որևէ դրույթ, ուստի իրավական որոշակիությունից ելնելով անհրաժեշտ է այն  սահմանել, որպեսզի դրա խախտումը առաջացնի համապատասխան հետևանք (լիազորության կասեցում):



	
	



Պարզաբանում
«Սննդամթերքի անվտանգության պետական վերահսկողության մասին» օրենքի ամբողջ 7-րդ հոդվածի տրամաբանությունն է, որ Սննդամթերքի անվտանգության տեսչական մարմինը (այսուհետ՝ լիազոր մարմին) հանդիսանում է ռիսկը կառավարող լիազոր մարմին, իսկ ռիսկը կառավարման համար լիազոր մարմին անհրաժեշտ գիտական կենտրոնի կողմից ռիսկի գնահատման գիտական արդյունքները այսինք տեղեկատվության փոխանակումը և տրամադրումը արդեն իսկ ամրագրված է վերը նշված օրենքի 7-րդ հոդվածում։ 
Ինչ վերաբերում է այն առաջարկությանը, որ գիտական կենտրոնը գործի Սննդամթերաի անվտանգության տեսչական մարմնի ենթակայության տակ, ապա տվյալ առաջարկությունը սույն կարգի կարգավորման առարկա չէ։ Դա հնարավոր է կատարել թե տվյալ գիտական կենտրոնը , որ պետական մարմնի ենթակայությամբ է գործում և տվյալ մարմնի կանոնադրությունում կամ դրանից բխող ենթաօրենսդրական իրավական ակտերում փոփոխություն կատարելով։

2․ Ընդունվել է։
Նախագծում կատարվել է համապատասխան փոփոխություն։




3․Պարզաբանում
Գիտական կենտրոնը նույնպես հանդիսանում է պետական կառույց, միաժամանակ գիտական կենտրոնը ռիսկի գնահատումը իրականացնում է գիտական ​​ապացույցների և հաշվարկներ միջոցով և վերջինիս կողմից իրականացված ռիսկի գնահատման նպատակը հանդիսանում է արժեքավոր գործիք քաղաքականություն մշակողների համար, ովքեր պետք է մշակեն և ընդունեն օրենքներ և ենթաօրենսդրական իրավական ակտեր, միաժամանակ «Սննդամթերքի անվտանգության պետական վերահսկողության մասին» օրենքի 7-րդ հոդվածի 5-րդ մասով սահմանված է, որ ռիսկի կառավարման ժամանակ, որը իրականացվում է վերահսկողություն իրականացնող մարմնի կողմից, անհրաժեշտ է ռիսկի գնահատման արդյունքերը և անհրաժեշտությունից ելնելով ընտրվում են ռիսկի կանխմանը, վերացմանը կամ նվազեցմանը ուղղված վերահսկողական գործողություններ, հետևաբար այն կապված նաև ոլորտի քաղաքականության մշակման համար, ուստի ռիսկի գնահատման կենտրոնը, ռիսկի գնահատման արդյունքերից ելնելով, ոլորտի քաղաքականությունը մշակող մարմնին կարող է ներկայացնել առաջարկություններ՝ օրենսդրությունը կատարելագործելու նպատակով։ Ի հավելումն վերը նշվածի՝ աշխարհի բոլոր երկրների ռիսկի գնահատման կենտրոնները գործում են այս սկզբունքով։

4․ Պարզաբանում
Համաձայն կարգի 25-րդ կետի՝ հաշվետվության ձևը սահմանվում է լիազոր մարմնի կողմից (Էկոնոմիկայի նախարարություն), այսինքն հաշվետվության վերաբերյալ պահանջները կսահմանվեն հաշվետվության ձևում։




